
2025 ЖЫЛДЫҢ 2025 ЖЫЛДЫҢ 
БІРІНШІ ЖАРТЫЖЫЛДЫҒЫНАБІРІНШІ ЖАРТЫЖЫЛДЫҒЫНА

«СЫР МЕДИА» ЖШС«СЫР МЕДИА» ЖШС-на-на ҚАРАСТЫ  ҚАРАСТЫ 
ГАЗЕТТЕРГЕ ЖАЗЫЛУ БАСТАЛДЫГАЗЕТТЕРГЕ ЖАЗЫЛУ БАСТАЛДЫ

 «Сыр бойы» газетіне  «Сыр бойы» газетіне 
6 айға жазылу бағасы: 6 айға жазылу бағасы: 

жекелер үшін – 4000 теңге,жекелер үшін – 4000 теңге,
мекемелер үшін – 5000 теңгемекемелер үшін – 5000 теңге

«ҰЛТТЫҚ ҚАУІПСІЗДІК БАРЫСЫ»: 
АЙТУЛЫ ЖАРЫС 
СЫРДАН БАСТАУ АЛДЫ

Қызылорда қаласындағы «Евразия» спорт кешенінде қазақ күресінен арнаулы және құқық 
қорғау органдары, күштік құрылымдар арасында ҰҚК Төрағасының жүлдесіне арналған 

«Ұлттық Қауіпсіздік Барысы»  республикалық жарысы ұйымдастырылды.
Облыс әкімі Нұрлыбек Нәлібаев қатысушыларға сәттілік тілеп, Сыр спортының 

жетістіктерін атап өтті.

Өркениеттің, дамудың жолын қаладан 
тапқанымызбен, біздің өмірімізде ауылдың 

алар орны ерекше. Осы уақытқа дейін    
қалаға қарасты бірнеше ауылды аралап, 

тыныс-тіршілігмен танысқан болатынбыз. 
Мақсат – ауыл ахуалын көзбен көріп, оны 

қаз-қалпында оқырмандарға жеткізу. Бүгін 
қаладан 14 шақырым қашықтағы 

«Қосшыңырау» ауылдық округіне жолымыз 
түсті.  Округ Досан ауылынан бастау алады. 

Кіреберістен-ақ мұнда байыпты қадамдар 
мен ауқымды жұмыстардың атқарылып 

жатқаны байқалады. Бізді ауыл әкімі 
Сейдуәли Әбдіқадыров қарсы алды. 

ШАРУАСЫ ШИРАҚ, ТІРЛІГІ 
МЫҒЫМ «ҚОСШЫҢЫРАУ»

АВТОГАЗ 
БАҒАСЫ 
АРЗАНДАДЫ

Бұған дейін облыс әкімі Нұрлыбек Нәлібаев 
автогаз құю бекеттері арқылы сұйытылған мұнай 

газын сату мәселелеріне, атап айтсақ, бағаны 
реттеуге қатысты нақты тапсырма берген болатын. 
Газ құю бекеттеріндегі кезекті, лимит қоюды, басқа 

да шектеулерді мүлде алып тастауды міндеттеген. 
Сондай-ақ жоғары баға қоятын, әлеуметтік газды 

сату талаптарын сақтамайтын кәсіпкерлермен 
келісім-шарт бұзылатынын ескертті.

Еске салайық, Кызылорда облысының 
аумағындағы автогаз құю бекеттерінде газдың 
қосылған құн салығы бар шекті бөлшек сауда 
бағасы 1 литр үшін 70 теңге, облыс орталығынан 
шалғайдағы аудандарда (200 шақырымнан астам) 
75 теңге болып бекітілген.

Бүгінде облыс әкімінің ұсынысына сәйкес 
өңірлік операторлар қала аумағында газды 65 
теңгеден сатуда.

Облыс әкімінің баспасөз қызметі

ҒЫЛЫМИ-ТАНЫМДЫҚ 
КОНФЕРЕНЦИЯ

Кеше Қазалы ауданында облыс әкімі Нұрлыбек 
Нәлібаевтың қатысуымен Әйтеке би 

Бәйбекұлының 380 жылдығына арналған ғылыми-
танымдық конференция өтті. Оған Парламент 
Сенатының депутаты Наурызбай Байқадамов, 

облыстың зиялы қауым өкілдері, ғалымдар мен 
еңбек ардагерлері қатысты.

Аймақ басшысы конференция жұмысына 
сәттілік тілеп, тарихи тұлғаны ұрпақ жадында 
жаңғыртудың маңызына тоқталды. 

– Халқымыз батырлары мен сал-серілерін, 
даңқты дала қаһармандарын дәріптеп, ұлыларын 
қастерлеп келеді. Баршаңызды қазақ халқының 
бірлігін нығайтуға үлкен үлес қосқан аса көрнекті 

мемлекет қайраткері, кемеңгер ойшыл Әйтеке би 
Бәйбекұлының 380 жылдығымен шын жүректен 
құттықтаймын!

Әйтеке би Бәйбекұлы – қазақ тарихына өзінің 
жасампаздық қызметімен із қалдырған тұлға. 
Қазақтың үш ұлы биі, үш даңқты данагөйі – Төле 
би, Қазыбек би, Әйтеке бидің есімдері ұлт 
бірлігінің айнымас символы болып бізге жеткен. 
Қазақ тарихындағы ең күрделі кезең – жоңғар 
шапқыншылығы уақытында елді бірлікке үндеп, 
Бұқара мен Самарқанда би болған.

Биыл Өзбекстанның Науаи облысында Әйтеке 
бидің 380 жылдығы кең көлемде тойланды. 
Мерекелік іс-шараларда Сыр өнерпаздары өнер 
көрсетіп, үш дүркін «Алтын домбыра» иегері 
Мұхтар Ниязов айтыстың бас жүлдесін еншілеп 
қайтты. Наурыз айында Қызылорда қаласында 
республикалық командалық айтыс 
ұйымдастырылып, жерлестеріміз топ жарды.

Баба есімін ұлықтау мақсатында Ақтөбе 
облысының бұрынғы Қарабұтақ және Комсомол 
аудандары біріктіріліп, Әйтеке би ауданы, 
Жаңақазалы поселкесі Әйтеке би кенті деп 
аталғаны бәріңізге мәлім. 2000 жылы Қазалы 
ауданының орталығында Әйтеке бидің құрметіне 
кесене тұрғызылды. Бас көше бабамыздың 
атымен аталып, 2019 жылы аудан әкімдігі 
ғимаратының алдынан 12 метрлік еңселі 
ескерткіші бой көтерді.

Тарих – тағылым. Өткенінен сабақ алмаған ел 
табысқа жетпейді. Әйтеке бидің ұлағатты өмірін 
ұлтқа, ұрпаққа кеңінен өнеге етудегі шаралар 
жалғасын таба берсін. Бүгінгі конференция 
жұмысына сәттілік тілеймін! – деді аймақ 
басшысы.

Конференцияны Қазалы ауданының әкімі 
Мейрамбек Шермағанбет жүргізді. Іс-шарада 
Ұлттық Ғылым академиясының академигі, әл 

Фараби атындағы Қазақ ұлттық университетінің 
профессоры, тарих ғылымдарының докторы 
Берекет Кәрібаев «Әйтеке би және оның заманы», 
фольклортанушы, филология ғылымдарының 
кандидаты Берік Жүсіпов «Әйтеке би: мұрағат 
мәліметтерін қайта зерделеу мәселесі» 
тақырыбында баяндама жасады. Көтерілген 
тақырыптар бойынша қатысушылар өз ой-
пікірлерін ортаға салды.

Сонымен қатар, қоғам қайраткері, 
республикалық Жалаңтөс баһадүр қорының 
президенті Нажмадин Мұсабаев, тарих 
ғылымдарының кандидаты Нұрлыбек Мыңжас, 
Қорқыт ата атындағы Қызылорда университетінің 
профессоры, тарих ғылымдарының докторы 
Өтеубай Қожақов сөз сөйледі.

ЖОЛ 
ҚҰРЫЛЫСЫ 
БАҚЫЛАУДА

Облыс әкімі Нұрлыбек Нәлібаев Қызылорда 
қаласындағы жол жөндеу жұмыстарының 

барысын пысықтап, алдымен Бейбарыс сұлтан 
көшесінен Әбілхайыр хан көшесіне дейінгі 

Сырдария өзенінің қорғаныш бөгетін нығайту, 
Тәуелсіздіктің 25 жылдығы көшесін 

реконструкциялау жұмыстарын көрді.

Жобаның мердігері «УАД», техникалық 
қадағалаушысы «ЗКА Проект», авторлық 
қадағалаушысы «КБ МұнайГаз Инжиниринг» 
серіктестіктері. Төрт жолақты жолдың ұзын
дығы – 6,71 шақырым, ені – 14 метр.

ҚАЗАЛЫ: ТАРИХЫ ТАҒЫЛЫМҒА, 
БҮГІНІ БЕРЕКЕГЕ ТОЛЫ МЕКЕН 

Әрі қарай аймақ басшысы респуб­
ликалық маңызы бар «Қызылорда-
Павлодар-Успенка-РФ шекарасы» 
автомобиль жолының «Қызылорда 
-Жезқазған» 2-12 шақырымы аралы­
ғындағы орташа жөндеу жұмыстары­
мен танысты. Қазіргі уақытта Бей­
барыс сұлтан көшесі мен Жаппасбай 
батыр көшесінің қиылысындағы жол 
айрығынан бастап «Бәйтерек» ықшам 
ауданына өтетін көпірге дейінгі 
аралықта жөндеу жұмыстары 
басталған.

Жол құрылысын «Дорстрой» 
ЖШС жүргізуде, «АДСИ» ЖШС 
техникалық тұрғыдан қадағалайды. 
Төрт жолақты жолдың ұзындығы – 9,8 
шақырым, ені – 14 метр. Жоба құны – 
2,4 млрд теңге. Бұл жоба бойынша 
жол салу құрылысында жаңа 

технологияларды пайдалану қарас­
тырылған.

Сонымен қатар, аймақ басшысы 
республикалық маңызы бар «Самара-
Шымкент» автомобиль жолы «Қызыл­
орда-Сексеуіл» 1337-1806 шақырымы 
аралығындағы қайта жаңарту, Қызыл­
орда қаласы айналмалы жолы жоба­
сының  техникалық-экономикалық не­
гіздемесін әзірлеу жұмыстарымен 
танысты. Айналма жолдың бірінші 
учаскесі жобасының техникалық- 
экономикалық негіздемесі мем­
лекеттік сараптамадан өткен, жоба 
құны – 46,3 млрд теңге.

Облыс әкімі жұмысқа қойылатын 
басты талап жолдың сапалы салынуы, 
құрылыстың уақытылы аяқталуы 
екенін айтты.  Жауапты сала басшы­
лары жөндеу  жұмыстарын үнемі тек­
серіп, кемшілікке жол бермеуі керек.

ЖОЛ ҚҰРЫЛЫСЫ 
БАҚЫЛАУДА

«Елімізде тұңғыш рет қазақ 
күресінен арнаулы және құқық қорғау 
органдары, күштік құрылымдар 
арасында Ұлттық қауіпсіздік комитеті 
Төрағасының жүлдесіне арналған 
«Ұлттық Қауіпсіздік Барысы» дүбірлі 
додасы басталды. Ерекше маңызы бар 
республикалық жарыстың біздің 
өңірден бастау алғанына ризашылы­
ғымызды білдіреміз.

Ел спортының дамуына Сыр 
спортшыларының қосқан үлесі мол. 
Биыл ұлттық құрамаға облыстан 690 
спортшы қосылды. Жыл басынан бері 
аймақ спортшылары республика 
чемпионаттары мен кубоктарынан 668 
медаль жеңіп алса, Әлем және Азия 
чемпионаттары мен кубоктарынан 93 
медаль иеленді. Астана қаласында 
өткен V Дүниежүзілік көшпенділер 
ойындарында ел намысын қорға­
ғандардың барлығы дерлік жоғары 
нәтиже көрсетті.

Спорт – сан қырлы сала. Ондағы 
мәселелер мемлекеттің ғана емес, жан-
жақты қолдау арқылы шешіледі.  
Мұны ет-жүрегімен сезінген жанашыр 
жерлестеріміздің арқасында айма­
ғымызда көптеген жаңа нысан 
құрылысы жүруде, алдағы уақытта да 
ауқымды жоспарымыз бар.

Жуырда ғана сол жағалаудан Үстел 
теннисі орталығын ел игілігіне 
табыстадық. Бүгінде халықаралық 
стандарттарға сай 10 мың орындық 
орталық стадионның құрылысы қар­
қынды жүруде. Жастар мен балаларды 
үйірмелермен қамтуға мүмкіндік 
беретін «Қызылорда Арена» көпбе­
йінді спорт кешені салынады.  Сондай-
ақ 10 кешеннің құрылысы басталды.

Көшпелілер күресінің басты 
қағидасы қашанда әділеттілік болған. 
Сондықтан да қазақ күресінің тәрбие­
лік маңызы зор, – деді облыс әкімі.

ҚР ҰҚК Кадрлар департаментінің 

бастығы Алмас Бекішов пен ҰҚК 
Қызылорда облысы және Байқоңыр 
қаласы бойынша департаментінің 
бастығы Азамат Ищанов адамның 
рухын асқақтататын, ар-намыс пен 
қара күшті бойына тоғыстырған нағыз 
ерлер сыналатын сайыста палуандарға 
сәттілік тіледі. Жарыс қонақтары 
қатарында «Қазақстан барысының» 
жеңімпаздары Бейбіт Ыстыбай мен 
Мақсат Исағабылов бар.

Айтулы бәсекеге 9 командадан, 
атап айтсақ, ҚР Ұлттық қауіпсіздік 
комитетінен, Ішкі істер, Төтенше 
жағдайлар министрліктерінен, ҰҚК 
Шекара қызметінен, Мемлекеттік 

күзет қызметінен, Сыбайлас жемқор­
лыққа қарсы іс-қимыл агенттігінен, 
мамандандырылған күзет қызметі 
басқармасынан, Қылмыстық түзеу 
жүйесі комитетінен 45 спортшы 
қатысты.

Жарыс 66, 74, 82, 90, 100 келі 
салмақта командалық есеп бойынша 
өткізілді. Палуандарға ұлттық  дәре­
жедегі төрешілер өз бағасын берді.

«ҰЛТТЫҚ ҚАУІПСІЗДІК БАРЫСЫ»: 
АЙТУЛЫ ЖАРЫС СЫРДАН БАСТАУ АЛДЫ

«ӘМІР АРЕНА» 
СПОРТ КЕШЕНІ АШЫЛДЫ

Қазалы ауданында «Әмір Арена» 
спорт кешені ашылды. Ашылу рәсімінде 

аймақ басшысы ауданның әлеуметтік-
экономикалық дамуындағы 

жетістіктерге және Сыр спортындағы 
жаңалықтарға тоқталды.

– Өздеріңізге белгілі, Президен­
тіміздің, Үкіметтің қолдауымен Сыр 
өңірінде мақсатты бастамалар қолға 
алынып, ауқымды жобалар жүзеге 
асуда. Екі жыл бұрын облыс бюджеті 
364 млрд теңге болатын, бүгінде 744 
млрд теңгеден асты. Бұл қаражат 
аймақтың ең өзекті деген мәселелерін 
шешуге бағытталды. Ауқымды 
инфрақұрылымдық жобаларды жүзеге 
асыру арқылы тұрғындардың өмір 
сүру сапасын арттыруға баса көңіл 
бөлінді. 

Өткен жылы Қазалы ауданының 
бюджеті 13 млрд 600 млн теңге болса, 
биыл 17 млрд 600 млн теңгеге жетіп, 
18,7 пайызға өсті. Әйтеке би кенті мен 
Қазалы қаласының аралығындағы 

аудандық маңызы бар автомобиль 
жолы қайта жаңғыртылуда, 29 ша­
қырым жолдар мен көшелер 
жөнделуде. 

«Ауыл – ел бесігі» бағдарламасы 

аясында кенттегі Жанқожа батыр, 
Әйтеке би көшелерін қайта жаңғыртуға 
қаржы бөлінді. Үш елді мекеннің 
(Әйтеке би кенті, Қазалы қаласы және 
Қожабақы ауылы) электр желілері 
жаңғыртудан өтуде.

Аудан орталығында «Руханият 
орталығы», Жанқожа батыр ауылында 
«Жайлы мектеп» ұлттық жобасымен 
300 орындық мектеп құрылысы 
қарқын алды. Биыл Әйтеке би кенті 
мен Қазалы қаласының аралығына 
салынуы жоспарланған 600 орындық 
мектептің құрылысы басталады. 

Соңғы жылдары аймағымызда 
заманауи спорт нысандары көптеп бой 
көтеруде. Өткен жылы 13 спорт 
кешені салынып, оның 9-ы 
пайдалануға берілді. Бүгін 
өздеріңізбен бірге «Әмір 
Арена» жаңа спорт 
кешенін ел игілігіне 
табыстаймыз. Қаза­
лылық жас жет­
кіншектер осы ке­
шенде жаттығып, 
шарболаттай шы­
нығып, көк байра­

ғымызды көкте желбіретсін! – деді 
облыс әкімі.

Салтанатты шарада спорт сала­
сының қызметкерлері мен ардагер­
леріне облыс әкімінің Алғыс хаты 
табысталып, облыстық мәслихат 

депутаты, 
«Қазалы кә­

сіпкерлер одағы» қоғамдық бірлес­
тігінің төрағасы, «Тілеп» ЖШС 
директоры Ибайдулла Тілеп құттықтау 
лебізін жеткізді.

Жеке кәсіпкер Шынар Өтегенова­
ның демеушілігімен салынған 200 
адамдық бұл кешенде жастардың 
футбол, баскетбол, волейбол, гандбол 
және күреспен шұғылдануына барлық 
жағдай жасалған. 

120 ОТБАСЫ 
БАСПАНАЛЫ БОЛДЫ

Осы күні әлеуметтік осал топ 
санатындағы отбасылар үшін сатып 

алынған 120 пәтерлі 60 тұрғын үйдің 
кілті иелеріне табысталды. 

Аймақ басшысы жаңа пәтерге 
қоныстанушыларды құттықтап, 
өңірдің құрылыс саласының жетіс­
тіктеріне тоқталды. 

– Сыр өңірінде барлық саладағы 
бастамалардан, қолға алынған жоба­
лардан, олардың іске асу қарқынынан 
Президентіміздің, Үкіметтің қолдауын 

анық көруге 
болады. 

Қызылорда 
қаласында 215 млрд 

теңгеге қуаттылығы 240 мегаваттық 
жаңа жылу-электр орталығы салынуда. 
Бүгінде «Акса Энерджи» түрік 
компаниясы құрылысқа 115 млрд 
теңгеден астам инвестиция салды. 
Орталық келер жылы қыркүйек 
айында ел игілігіне табысталады.

Мемлекет басшысының қол­
дауымен аймағымыздағы құрылыс 
қарқыны артып келеді. Облыс, аудан 
орталықтарында ғана емес, ауылдарда 
да сәулетті ғимараттар, түзу көшелер, 
нақтылай айтсақ, 123 млрд 400 млн 
теңгеге 81 әлеуметтік нысан бой 
көтеруде, 58 млрд 900 млн теңгеге 332 
мың шаршы метр, 452 көппәтерлі 
тұрғын үй құрылысы жүргізілді.

Туған жердің өсіп-өркендеуіне 
жергілікті кәсіпкерлер, облыстан 
шыққан меценаттар үлес қосып, 
демеушілер есебінен 50 млрд теңгенің 
жобалары қолға алынды.

Қазалы ауданында да тұрғындар­
дың ұсыныс-пікірлері мен талап-
тілектері ескеріліп, ауқымды 
жұмыстар атқарылуда. Өткен жылы 
ауданның 95 жылдығы қарсаңында 
әлеуметтік осал топтар үшін салынған 
баспаналар кілтін 50 отбасыға 
табыстаған болатынбыз. Биыл да осы 
үлгілі үрдіс жалғасын тапты. Ауданның 
ажарын айшықтайтын, тұрғындарды 
баспана бақытына кенелтетін бұл 
үйлер инженерлік инфрақұрылым 
желілерімен толықтай қамтылған. 
Жаңа қоныс құтты болсын, қуаныш 
пен шаттық ұялаған шаңыраққа 
айналсын! – деді Н.Нәлібаев.

Іс-шарада құрылысты 
салған мердігер мекеме ма­
мандарына облыс әкі­
мінің Алғыс хаты та­
бысталып, Қызылорда 
қаласы, Арал, Қазалы 
және Сырдария ау­
дандарының Құр­
метті азаматы, 

«Құрмет» орденінің иегері Айтбай 
Көшербаев батасын берді.

Рәсімнен кейін аймақ басшысы 
тұрғындармен кездесті. Әлеуметтік-
экономикалық дамудың бағыт-бағ­
дары, инфрақұрылымдық жобалардың 
жүзеге асу барысы туралы айтып, 
жиналған жұртшылықтың ұсыныс-
пікірлеріне ден қойды. 

АБАЙ АУЫЛЫ
ГАЗ ЖЕЛІСІНЕ ҚОСЫЛДЫ

Облыс әкімі Нұрлыбек Нәлібаевтың 
қатысуымен Қазалы ауданының Абай 
ауылын газ желісіне қосу рәсімі өтті. 

Аймақ басшысы ауыл тұрғындарын 
көптен күткен игіліктің іске асуымен 

құттықтады. 

– Бүгін мерейлі мереке қарсаңында 
Қазалы ауданында нысандар ашылып, 
Абай ауылына «көгілдір отын» желісі 
қосылуда. Бұл – расында да, көптен 
күткен игілік. 

Қазір Қазалы ауданының газ­
дандыру көрсеткіші 65 пайызға жетті. 
Биыл мұнда 2 млрд 200 млн теңгеге 3 
жоба жүзеге асуда. Алғашқысы – 
осыдан бір жыл бұрын басталған Абай 
ауылын газдандыру жобасы. Жұмыс 

толық аяқталды, енді ауылдағы 193 
тұрғын үй мен 8 әлеуметтік нысан 
«көгілдір отын» тұтынатын болады.

Екінші жоба – Ақтан батыр, 
Жанқожа батыр, Бекарыстан би, 
«Майдакөл», Ү.Түктібаев ауылдарына 
магистральді газ құбырын тарту. 
Бүгінде жұмыс қарқынды жүруде. 

Үшіншісі – Ақтан батыр ауылына 
орамішілік газ тарту. Бұл жұмыс бас­
талып кетті. Сәтін салса, жыл аяғына 
дейін аяқталады деп жоспарлануда. 
Бұдан соң елді мекендерді газбен 

қамту көрсеткіші 68 
п а й ы з ғ а 

жетпек.

Осы уақыт ішінде Қазалы ауда­
нында 600 шақырымнан астам газ 
құбыры тартылып, 10 763 тұрғын үй 
мен 350 мекеме-кәсіпорынға қосылды.

Елдің дамуы ауылдың гүлденуінен 
басталады. Ал ауылдың дамуы, 
келешегі сіздердің еңбекқорлық­
тарыңыз бен бірліктеріңізге бай­
ланысты. Баршаңызға бүгінгі қуаныш 
құтты болсын! – деді аймақ басшысы.

Іс-шарада Парламент Сенатының 
депутаты Наурызбай Байқадамов 
құттықтау лебізін жеткізіп, Қызылорда 
облысының Құрметті азаматы Самұрат 
Имандосов батасын берді.

Сонымен қатар, ауылдың өсіп-
өркендеуі жолында қажырлы қызмет 
еткен сала мамандары мен ардагерлер­
ге облыс әкімінің Алғыс хаты 
табысталды.

Газ қосу рәсімінен кейін аймақ 
басшысы ауыл тұрғындарымен кез­
десіп, атқарылған жұмыстар, алдағы 
бағыт-бағдар туралы айтты. Әсіресе, 
қолға алынған инфрақұрылымдық 
жобаларға, әр саладағы жаңашыл­
дықтарға тоқталды, кездесуге келу­
шілердің ой-пікірлерін тыңдады. 

Облыс әкімінің
баспасөз қызметі

ҚАЗАЛЫ: ТАРИХЫ ТАҒЫЛЫМҒА, 
БҮГІНІ БЕРЕКЕГЕ ТОЛЫ МЕКЕН 

– Қырымбек Елеуұлы, 
Әбдіжәміл Нұрпейісовтің 
ғасыр жасаған ғажап адам 
болғанын барша қазақ жұрты 
жақсы біледі. Әдебиетке де, 
қаламға да адалдық танытқан 
жанмен жақсы аралас-
құралас болдыңыздар. Қазақ 
оқырманы «Әбе» деп асқақ 
тұтқан қаламгердің жалпы 
жұртшылық біле бермейтін 
қандай қасиетін жоғары 
бағалар едіңіз?

– Әбең – адамзаттың, 
табиғаттың тілін меңгерген 
классик жазушылардың соңғы 
буыны. Бір кезде Сәбит Мұ­
қанов Жазушылар одағының 
пленумында Әбдіжәміл Нұр­
пейісов туралы «Сүйінші, 
сүйінші! Қазақ әдебиетіне мен 
20 жыл күткен жазушы енді 
келді» деп айтқанын білеміз. 
Әбе адамзаттың тілін ғана емес, 
табиғаттың да тілін білген, 
түсінген жарықтық деп айта 
аламын. Өйткені ол кісінің 
қаламының арқасында маң 
далаға тіл бітті, өлген теңіз 
өксік айтып сайрап жөнелді 
емес пе? Соны біз «Қан мен 
терде» де, «Соңғы парызда» да 
оқып сезінеміз. «Табиғаттың 
тілін білді» деген – табиғаттың, 
тәңірдің тілін түсінді деген сөз 
ғой. Ұлы классик жазушының 
ұлтжандылығын, патриоттығын 
еске алайықшы. Қайта құрудың 
соңғы кезеңінде Кеңес Одағы 
Президенті Михаил Горбачев 
Алматыға келіп, алқалы жиын 
өткізген. Сол жиында қазақтың 
тілі мен жеріне жанашыр 
болып, ашықтан-ашық сөз 
сөйлеген осы Әбе болатын. 
Оны біз ешқашан ұмытпауымыз 
керек. Солженицыннің атақты 
арандатушы мақаласы шыққан 
кезде де Әбенің саңқ ете қалған 
дауысы шыққан еді ғой. Махам­
беттің осындайда мынадай бір 
шумағы еске түседі: «Азамат, 
сені сақтадым, Бір мүддеме 
керек деп».

Әбе тәуелсіздік таңын қуана 
қарсы алды, тәуелсіздікке жа­
нашыр болды, мен оның мұндай 
ұлтжанды әрекеттерін жақсы 
білемін. Екеуіміз де Аралдың 
топырағынан туғанбыз. Сон­
дықтан Әбең биліктегі болып 
жатқан жақсы шешімдерге 
қуанып, әттеген-айларға үнемі 
ойын нақты ашық айтып 
отыратын. Мемлекеттің басшы­
сына да, қарапайым жандарға 
да. Әбе: «Қоғамда жаңарудың 
екі жолы бар: төмендегі әлеу­
меттік топтардың наразылығы 
артып, революцияға ұласып 
кетсе, қантөгіс болады, қисық­
тығы шешілмейтін проблемаға 
айналып кетеді. Бұл жерде 
қоғамдағы элитаның, зиялы 
қауымның, жауапкершілігі өте 
жоғары болуы керек». Мұны өз 
әріптестеріне де, мәдениет, ғы­
лым қайраткерлерімен кездес­
кенде де жиі-жиі айтып отыра­
тын еді. «Біз қоғамды 
модернизациялаудың, рефор­
малаудың жаңа жолдарын 
айтып, ұсынып отыруымыз ке­
рек, немқұрайлы қарауымызға 
болмайды» дейтін. Әбіш 
Кекілбаев ағамыз айтқандай: 
«Бодандықтықта өкініш қанша 
болса, тәуелсіздікте жауап­

кершілік одан да есе өседі». 
Сондықтан билікпен бірге 
зиялы қауым өзінің үлесін 
қосып, қоғамның дұрыс да­
муына, оның әлеуметтік келбе­
тіне, дұрыс әділдік жолында 
жүруіне мән беруге тиіс дегенді 
ұстанды. Осы себепті де көбірек 
билікпен дискуссияға барып 
отыратын. «Сен маған жыл­
тыңдап жиі келе берме, қызме­
тіңе зияны тиіп кетпесін» деп те 
айтатын. Ал мен «Ешқандай 
зияны жоқ, өйткені мен жеке 
адамның басына қызмет істеп 
жүргенім жоқ, еліме қызмет 
етіп жүрмін ғой. Сіздің 
ескертпеңізді ескеріп, жады­
мызда ұстау – парызымыз» деп 
жауап беретінмін. Сондықтан 
Әбеңнің мен білетін ең үлкен 
қасиеті – елге, ұлтқа, тілге, 
ділге, жерге жанашырлығы дер 
едім. Біз мұндай ұлтқа нағыз 
жанашыр тұлға берген Жарат­
қанға алғыс айтуымыз керек. 

– Нұрпейісов – Арал тағ
дырлас тұлға. Айдыны жел
кен керген Арал секілді 
әдебиетке бәрін берді. Сөздің 
нәрін берді. Тартылған Арал 
тәрізді ұлттық құндылық
тардың жағаға шығып қал
ғанын да көрді... Әбең мен 
Арал егіз ұғым деп айта 
аламыз ба?

– Әбеңнің ғұмыры өзінің 
туған жерімен тағдырлас деп 
айтуымызға болады. Арал 
тартылса, Әбеңнің де рухани 
кеңістігі тартылғандай болады. 
Арал толса, көңілі мамыражай 
болып қуанады. Кейде кездес­
кенімізде: «Сен биліктің маған 
берген әдемі пәтерінде отырып, 
ойлап қалма. Осы отырғанда 
біле-білсең, мен Аралдың 

мен терді» Нобельге ұсыну 
мүмкін болды ма? Әлде ондай 
ой болған жоқ па? 

– «Қан мен терді» ұсыну 
туралы мәселені Қазақстан 
Жазушылар одағы емес, Фран­
цияның жазушылары көтерді. 
Өйткені Әбең шығармасын 
француз тіліне аударғаннан 
кейін олар таңғалған. «Мынадай 
шығарманың деңгейі өте биік, 
Нобель сыйлығын алған 
жазушылардың еңбектерінен 
артық болмаса кем емес. Сон­
дықтан халықаралық ПЕН-клуб 
Швеция корольдігі жанындағы 
Нобель сыйлығының коми­
тетіне ұсынсын» деп ұсыныс 
берген. Бірақ өкінішке қарай, 
біздегі билік тарапынан қолдау 
болмады. Ол кезде Мемлекет 
басшысын Бейбітшілік саласы 
бойынша Нобель сыйлығына 
лауреаттыққа ұсыну туралы 
жұмыс жүріп жатты, бұлар бір-
біріне зияны тигізеді деген 
көзқарас та болған секілді. 
Сөйтіп, өкінішке қарай, 
Қазақстан ресми түрде Әбеге 
қолдау көрсеткен жоқ.

– Әбе әлемдік әдебиетке 
аты кеткен адам ғой. Ол кісі 
көшпелі қазақ көшінің соңғы 
жолаушысы секілді. Әбең 
арман-мақсат тұтқан дүние
сіне жете алды ма?

– Ол кісінің тоқмейілсіп 
немесе бір дүниеге толық риза 
болып отырғанын байқаған 
емеспін. Мен сізге бірнәрсені 
айтайын, соңғы күніне дейін 
жарыққа шыққанына біраз жыл 
болған «Қан мен тер» трило­
гиясын жөндеумен жүрді. Мен 
сол ісіне қатты таңғалатынмын. 
Емханаға барып, палатасына 
қарасам, үстел үстінде сол «Қан 

деп жиі айтатын еді. Сонда 
қарасаңыз, дүниежүзі мойын­
даған, әлемнің қанша тіліне 
аударылған, КСРО-ның Мем­
лекеттік сыйлығы берілген 
еңбегін қайтадан жөндеп жазып 
отыратын. Ол «шығарма­
шылықтың бәріне жеттім деп 
тоқмейілсуге болмайды» деген­
ді өмірлік қағида етіп алды.

– Өмірінде үш роман ғана 
жазды: «Курляндия», «Қан 
мен тер», «Соңғы парыз». Осы 
үш шығармаға бүкіл өмірін 
арнады. Ол кісінің бір 
шығарманы ұзақ жазуының 
сыры неде?

– Қысқа әңгімелер жазуына 
да болатын еді. Министр кезім, 
бірде бір ағайын бізді немере­
сінің тұсаукесеріне шақырды. 
Жексенбі еді. Жұмыста Әбеге 
қоңырау шалып, көлікпен алып 
кететінімді айттым. Үйіне 
келсем, екінші қабаттағы каби­
нетінде тұсаукесерге байла­
нысты өзінің ой-пікірін 
жинақтап жазып отыр екен. 
Мен күліп: «Брежнев сияқты әр 
сөзді қағазға жазып отырсыз 
ба?» дегем. Ал ол болса, «Бұл 
– кішкентай баланың тағдыры, 
мен қазір үлкен атасы ретінде 
сол балаға батамды беріп, өз 
сөзімді айтамын. Бұл оның 
тағдырына ықпал етеді. Бұл 
сөздің өзі де, оның энергиясы 
да балаға әсер етеді. Сондықтан 
айтылған сөзге атүсті қарауға 
болмайды. Сендер, бастықтар 

табиғатын түсіне алмай, 
«масса» деп жазғанын айтады. 
Бірақ ол масса емес, оның ар 
жағында үлкен гравитациялық 
па, әлде басқа бір энергия 
жатыр. Ол энергияның таби­
ғатын өзі де түсіндіре алмайды. 
Қазір көптеген құндылық құл­
дырап бара жатыр, адамзаттың 
ниеті бұзылған. Егер ниеті 
түзелсе, теңіз қайтып толуы 
керек» деді.

Сондықтан Әбе: «Әй, бала, 
ағаңның ниетін орында, «Бел­
аранда» маған жақсылап кесене 
тұрғызып бер. Сол биікте күтіп 
жатайын, мүмкін бір кезеңде 
Аралдың жағаға соққан тол­
қыны қайтадан құлағыма 
естілер, шағалалар қайта ұшып 
келер» деп айтқанда, жүрегім 
бұзылып, көңілім толқып, 
«Айып етпеңіз, айтқаныңыз 
болсын! Мен атүсті қараған 
екенмін. Айтқаныңыз келсін, 
Аралымыздың арнасы қайта 
толсын, халқымыздың несібесі 
мол болсын!» деп айтқанына 
көндім. Еске алайық, қазақ 
тарихында да бар ғой, Есет 
батыр қайтыс болар алдында 
былай депті: «Ақтөбе айма­
ғында жатып, Ресейге қарсы 
қазақ жерін аяғыммен тіреп 
жатайын» деп аманат айтыпты. 
Немесе Жанқожа батыр. Ол да 
«Қызылқұмда» жатыр. Қоқан­
дықтармен, хиуалықтармен, 
патша әскерлерімен соғысып, 
Каспий мен Аралдың ортасында 

жақсы көретін. Әбе аяқастынан 
үйге келіп, шай ішіп кететін. 
Алдын ала телефон арқылы 
хабарласып, келетінін айт­
пайтын. Үйге тілі шығып келе 
жатқан балаларыммен сөйлесу 
үшін келетін еді. Кішкентай 
баланың қулығы жоқ, тек 
шынын айтады ғой. Соған 
рахаттанып күліп, шай үстінде 
арқа-жарқа болып отыратын­
быз. Бізде үш бөлмелі пәтер 
ғой, соның біреуін қазақы 
үлгіде жасап қойғанбыз. Сол 
бөлмеге кіріп алып, аяқ созып, 
екі көпшікті қолтығына салып 
отырып алады да, «философияға 
толы күй тыңдайыншы» деп, 
маған Қазанғаптың күйлерін 
шерткізетін. 

– Талант – талап пен 
еңбектің тығыз ұштасуы. 
Әбеңнің бос уақыты қалай 
еді: қандай да бір хоббиі бар 
ма еді, нені жақсы көрді, 
сүйікті ісі не еді?

– Әбенің ең жақсы көретіні 
– өзінің туған ауылына барып, 
Аралдың жағасында соққан 
желге көзін жұмып, төсін кере 
тұрып кең тыныс алу. Осыны 
ерекше жақсы көрді. Ол маған: 
«Сендер бұндайды түсін­
бейсіңдер» дейтін. Қайыққа 
мініп, ішінде көзін жұмып 
отырады. Ол жерде Қамбаш 
деген көл бар, Арал теңізінің 
жағасында «Ақшатау» деген 
төбе бар. Ата-бабаларымыздың 
төбесі. Сол жерге отырып, әр­
түрлі естелігін, арасында қызық 
әңгімесін айтып, күлдіріп 
отыратын. Сол жерде өзімізше, 
көшпенділердің дастарқанын 
жайып жіберіп, талай есте­
ліктерді айтамыз. Қызылордаға 
жылына бір келіп, ата-баба 
жерін аралап кетеді. Мен Әбеңе 
«атқа не түйеге мініп, анда-
мұнда барайық» десем де, айт­
қаныма көнбей, теңіз жағасында 
қалады. Ашаршылық кезде елді 
аман алып қалған балықтан 
әртүрлі тамақ жасалған ғой. 
Оның ішінде қарма деген дәм 
бар, «казахский уха» деп айтуға 
болады. Сол балықты 1-2 рет 
қайнатып жегенді жақсы кө­
ретін. Балалық шағы еске 
түсетін болуы керек. Бала 
кездегі жеген сүйікті асын 
аңсап тұратын. 

– «Қан мен тер» фильмі 
түсірілді. Бірақ ол кеңестік 
кезеңнің идеологиясымен тү
сірілгенін білеміз. Одан кейін 

Қырымбек КӨШЕРБАЕВ,
мемлекет және қоғам қайраткері:

Әлемі де бөлек, қаламынан туған туындылары да ерекше қазақ әдебиетіндегі классик жазушы 
Әбдіжәміл Нұрпейісовтің туғанына биыл ғасыр толды. Үш романымен қазақ әдебиетінен айрықша 

орын алған жазушының шығармалары әлемдік оқырманның да сүйіктісіне айналды. 
Аралмен бірге тасып, бірге тулаған жазушының шығармашылығы көпке жақсы таныс. Әбдіжәміл 

Нұрпейісовтей ұлт ардақтысын құрмет тұтқан мемлекет және қоғам қайраткері Қырымбек 
Көшербаевпен сұхбатымыз да қаламгер төңірегінде өрбіді.

ӘБЕ – ӘДЕБИЕТ АЛЫБЫ
атүсті сөйлей саласыңдар, мән 
бермейсіңдер. Ал мен дайын­
далып барамын» дегені. Кейін 
маған да «үлкенді-кішілі шара­
ларға барсаң да, неге бара 
жатырсың, аудиторияда қандай 
әңгіме болады, соған байла­
нысты ойыңды жинақтап 
барғаның дұрыс» деп кеңесін 
беретін. Бұл маған өмірлік 
сабақ болды.

– Ол кісі тірі кезінде туған 
жері Арал ауданындағы 
«Беларанда» моласын салдыр
ғанын білеміз. Бірақ Әбеңді 
«Беларанға» емес, «Кеңсайға» 

елдің тәуелсіздігін қамтамасыз 
етемін деп 86 жасына дейін 
аттың үстінде жүрген батыр. 
Ол да қайтыс болар алдында 
аманат қалдырған. «Басымды 
құбылаға қаратпаңдар, мен 
«Қызылқұмда» қазақ жерін 
тіреп жатайын» депті. Әбең де 
сондай мақсатқа келген ғой. 

Қызылордадан Аралға 700, 
Аралдан «Беларанға» жету 
үшін 200 шақырымнан астам 
жол жүру керек. Сондықтан 
болар, «Балаларға қиын болар» 
деп пандемия кезінде әбден 
ойланды. Әбе қайтыс болар 

жерледі. Ол кісінің аманаты 
солай болды ма?

– Менің атам – Аралдың 
атақты жылқышысы, Социа­
листік Еңбек Ері Көшербай 
деген ақсақал. Ал әкем Сыр 
елінде бірнеше ауданды бас­
қарған. Менің үлкен атам 
Әбенің ағасы, әкем інісі болады. 
Сондықтан Әбең маған «Әй, 
бала» деп сөйлейтін. Маңғыс­
тауда әкім болып жүргенде бір 
күні телефон шалып: «Әй, бала, 
сенің еліңде уақыт өткен сайын, 
жел ескен сайын, жаңбыр, қар 
жауған сайын қатая түсетін 
әдемі жақсы ұлу тас деген 
болады екен. Сәулетші Саин 
Назарбековтің «Домалақ анаға» 
салған сондай ұлу тасын көрдім. 
Маған қатты ұнады. Сондықтан 
мен де «Беларанда» өзіме сол 
тастан мола салғым келеді» 
деді. Содан мен «қазақта ондай 
дәстүр жоқ, бұның жақсы ырым 
емес екенін» айта бастап едім, 
ұрсып берді. Бір кезде «Тыңда, 
мен айтайын» деп әңгімесін 
бастады. 

«Кезінде бұл далада үлкен 
Тетис деген мұхит болған. Ол 
қайтқаннан кейін төрт теңіз 
пайда болды: Каспий теңізі, 
Қара теңіз, Азов теңізі және 
Арал теңізі. Мынау – теңіздің 
үшінші рет қайтуы. Мұның 
бәрінің өз себептері бар. Бұл 
тек экологияға байланысты 
емес. Адамның ниетіне де 
байланысты. Бұл – адам ние­
тінің де энергиясы бар деген 
сөз. «Салыстырмалылық тео­
риясында» Альберт Эйнштейн 
өзі келтірген формулада бір 
энергия бар екенін және соның 

алдында, 2 жыл бұрын Аралда 
әдеби-шығармашылық музей 
үйін салғанбыз, «Соңғы 
парыздың» кейіпкерлеріне ес­
керткіш қойғанбыз. Соны 
барып өз көзімен көрген. «Ол 
жерде де еңбегімнің белгісі бар 
ғой, «Беларанға» да осы жер­
дегідей шығарма авторының 
шыққаны туралы тасқа жазып 
қойған екенсіңдер. Халық ол 
жерде бәрін біледі. Бірақ 
ұрпақтарыма қиындау болатын 
сияқты. Оның үстіне жұбайым 
да, екі қызым да Алматыда 
жатыр. Жарайды. Бірақ қол 
тигенде, ағаң еске түскен кезде, 
Аралға жол түскен кезде барып 
тұрарсыңдар. Менің сол ар­
манымның орындалғанын ті­
леңдер. Арал қайта толсын!» 
деді. Өз аманатымен «Кеңсайға» 
жерленді.

– Көрнекті жазушы Дулат 
Исабеков қаламгер туралы 
әзіл-қалжыңдарын жиі ай
тып отырады. Сіздің қал
жыңдасқан кезіңіз болды ма?

– Иә, Әбе негізі көңілі мамы­
ражай кісі еді ғой. Бірақ өте 
талапшыл еді. Қай жерде де өз 
дегенінен қайтпайды. Сон­
дықтан үлкен кісі болған соң 
қабағына қарап отырамыз. 
Әбенің өткен өмірінде қарап 
отырсаңыз, негізінен асықпай, 
саспай сөйлейтін, сабырлы 
әңгіме айтқанды жақсы көрген. 
Әзілді де жақсы көретін. «Сенің 
әкелеріңді жүрегіммен, сені 
санаммен жақсы көремін. 
Солардың ұрпағы болғасын» 
деп айтатын. Одан кейін жаңа 
ғана тілі шығып келе жатқан 
балалармен сөйлескенді ерекше 

бұл туындыға көркем дүние 
жасау ойға келмеген сияқты.

– Ол фильм көбімізге 
ұнамайды. Өзіңіз де білесіз, 
кеңестік цензураның кезінде 
түсірілді. Көп дүние айтылған 
жоқ. Қазір «Қан мен тер» 
трилогиясын үлкен ауқымды 
дүниеге айналдыруға болады. 
Оны түсіретін білікті режис­
серлер де бар. Егер мемлекеттік 
тапсырыс болса, трилогиядан 
жақсы киноэпопея жасауға 
болады деп ойлаймын.

– Жазушының жазған 
естеліктері, күнделік кітап
тары бар ма? Өзінің балалық 
шағы туралы не жазды? 

– Бірде өзі құрметтейтін 
тұлғалар туралы жазып, оны 
бітіргеннен кейін балалық 
шағы туралы естеліктер жазғы­
сы келетінін айтқан. Солай 
түртіп жазғандары бар. Руха­
ният қайраткерлері болған үш 
тұлғаны ерекше айтамыз ғой: 
Темірбек Жүргенов, Ілияс 
Омаров, Өзбекәлі Жәнібеков. 
Ілияс Омаровпен жақсы қарым-
қатынаста болды. Бір-бірін 
ерекше құрметтеді. Сол Ілияс 
Омаровты Аралға апарып, 
балықшылармен бірге жүріп, 
теңіздің тынысын сезіндіріп 
қайтқан екен. Ауылға барып, 
«Қан мен тердің» кейіпкер­
лерімен таныстырып, елді 
аралатып көрсетіпті. 

Өкінішке қарай, жазамын 
деген жобасы іске аспай қалды.

– Әңгімеңізге көп рақмет!

Әңгімелескен
Гүлзина БЕКТАС

aikyn.kz

жағасындағы қамыстан жасал­
ған балық сасыған кішкентай 
күртенің ішінде отырғанымды 
аңсаймын. Құлағымнан теңіздің 
шуылы кетпейді. Аралдың 
балықшыларының, жылқышы­
ларының жағдайын ойлаймын» 
деп жиі айтатын. Өзін үлкен 
ғаламдық деңгейге көтерген 
прозасының негізгі күретамыры 
Аралдың тағдырынан басталды. 
Сондықтан Әбе мен Арал егіз 
ұғым деп айтуға әбден болады. 

– Жерлестерінің өмірін 
шығармасына арқау еткен 
Шолохов «Тынық Донмен» 
Нобель сыйлығын алды. «Қан 

мен тердің» соңғы басылымы 
тұр. Шимайлап жазып тастапты. 
«Мына жерінде ойым соңына 
дейін жетпеген сияқты. Әуезов 
сияқты менде синонимдердің 
сандығы жетіспейді. М.Әуезов 
сияқты аш ішегін айналдырып 
жаза алмағаныммен, ең болмаса 
соған жақындайын. Мен бар 
болғаны Горький атындағы 
әдебиет институтын бітірген­
мін, сосын солдат гимнастер­
касымен жүріп, «Курляндия» 
романын жаздым, менің бірінші 
жазғаным сол арман болып 
шықты ғой» деп күліп алатын. 
«Нет предела совершенству» 

Бұған дейін біз атақты Естай Бер­
кімбайұлы жайлы жазғанбыз. Әсем 
әнді кім сүймейді? Осы ретте «Қор­
ланға» біршама қалам тартқанбыз. 
Енді Майра Уәлиқызы Шамсутди­
нова туралы жазуды жөн көрдік. 

Майра 1890 жылы 6 мамырда Уфа­
дан Павлодарға көшіп келген татар 
саудагері Уәли Шамсутдиновтің от­
басында дүниеге келген. Шешесі Қа­
тира – Кереку топырағының қазағы. 
Музыка зерттеушілерінің сөзіне қа­
рағанда, өнер Майраға анасынан да­
рыған, оның әжептәуір әншілігі бол­
ған. Жалғыз қызы Майра 10 жасқа 
келгенде әкесі Уәли оған «Тольян­
ка» дейтін татар сырнайын сатып 
әпереді. Осы музыкалық аспапты 
өздігінен игерген Майра келе-келе 
тольянкамен қазақша, татарша, 
орысша әндер орындауға машық­
танады, 13 жасынан топқа түсіп, ел 
алдына шығады. Сол төңіректе, яғ­
ни Кереку өңірінде Майрасыз той-
думан өтпейтін болған. Ақындыққа 
да бет бұрады. Ол жайлы ақын Мә­
риям Хакімжанова: «Майра ақын да 
еді. Семей қаласында екі ақынмен 
айтысып, екеуін де жеңген», депті.

1909 жылдың тамыз айында Ал­
маты облысы Ақсу ауданы Қарағаш 
деген жерде сегізжылдық медресе 
ашылып, осы медресеге сырттан ша­
қырылған мұғалімдермен бірге Май­
ра келеді. Керекудің жас бұлбұлы 
осы төңіректегі ауыл-ауылды аралап 
өнер көрсетеді. Барлық жерде халық 
үлкен қошеметпен қабылдап, салған 
әндеріне тәнті болады. Бір сөзбен 
айтқанда, тыңдаушыларының сүйіс­
пеншілігіне бөленеді. 

Жылдан аса уақыт өткесін Майра 
еліне қайтатын болады. Әбден ба­
уыр басқан жұрт әншіні қимайды. 
Кетерінде шығарып салуға халық 
көп жиналады. Сонда гармонын құ­
лаштай созған ақын әрі сазгер Май­
ра табан асты «Қоштасу» әнін шыға­
рып, орындаған екен дейді. Соның 
екі шумағын бере кетейік: 

– Қош боп тұр, туған жерден 
алыстағы ел,

Той жасап, думандатып 
табысқан ел.

Есіл мен асау Ақсу жарысқандай,
Өнері дәулетімен шалқыған ел.
Ақсуым болсын деймін елің 

аман,
Жаз жайлау жұпар шашқан 

жерің аман.
Аялап еркелеткен серілерің,
Болғай да ел бастаған ерің аман.
Қоштасу кеші таң алдына дейін 

жалғасса керек. Сонда медресе 
мұғалімдерінің бірі тұрып «Май­
раның әніне жауап өлең арнасақ 
дұрыс болар еді» депті. Жас жігіт­
тер ақылдаса келе жасы 17-ге енді 
шыққан Ілияс Жансүгіровке шақы­
рушы жіберіп, алдырған ғой. Мән-
жайға қаныққан ол ән бұлбұлы 
Майра апасына арнап мынадай өлең 
оқыпты:

– Майра апай, сіз едіңіз 
өнері асқан,

Құмар ем әніңізге бала жастан,
Сайраған үніңізді естігенде,
Тіл қаттым жастығыма 

қарамастан.
Мен де бір талаптанған ініңізбін,
Жарқ еткен ұшқынымын 

жырыңыздың.
Қабыл ал, өлеңменен өзіңізге,
Тарту ғып жас жанымның 

гүлін үздім.
Өнердің қанат қағып өріне сіз
Шықтыңыз құрметпенен 

төріне сіз.
Еліңе қайтып барам десеңіз де,
Ұзатқан қызымыздай көрінесіз.
Майра апай, сіз де бізді 

ұмытпаңыз,
Көңілді ешқашан да суытпаңыз.
Көгімде әніңізді қалықтатып,
Ақсуды тағы келіп қызықтаңыз. 
Біржан салдың, Ақан серінің, 

Үкілі Ыбырайдың, Естайдың жолын 
жалғаған жалғыз әйел осы Майра 
деп білеміз. Ол ән шығарып қана 
қоймай, мәтінін де өзі жазды. Сол 
кезеңнің қалталы адамдары, бай кі­
сілер ойын-тойдың көркі болған 
Майраны шақырып ән салдырған. 
Қарқаралының, Қояндының жәр­
меңкелерінде апталап жатып, өнер 
көрсеткен. Әрине, қомақты табыс 
та тапқан. Сәнді киінген, өзі кө­
рікті, өзі әнші, өзі ақын қызға талай 
жігіттер қызығады. Бірде атақты 
Мұса Шорманның немересі Жармұ­

хамедтің Майраға көзі түсіп, көп 
ұзамай екеуі бас қосады. Бірақ бір 
жылдан соң, Жармұхамед ауырып 
дүниеден өткен. 

Сәл кейін семейлік палуан Әбіл­
мәжүнмен көңілі жарасып, киелі 
Семей топырағына келін болады. 
Ұлы Абай жерінде өнері асқақтай­
ды. Абай әндерін үйреніп, айта жү­
реді. Тағдыр шығар, екеуінің ара­
сында бала болмаған. Сол себепті 
Әбілмәжүнмен ажырасып, Керекуге 
қайтады. 

Өмірдің ащысы мен тұщысын 
татқан Майра көп толғаныстан соң, 
«Майра» әнін шығарған ғой. Тың­
даушысының құлақ құрышын қан­
дыратын әсерлі ән халық арасына 
тез тарайды. Атағы алысқа кетеді. 
Майраның өмір жолын білетін Бай­
ғабыл Жылқыбаев «Бай мен сері 
жігіттер Майраға құмар болды. Ол 
ән салған сайын ашыла түсетін. Да­
уыс мәнері Жамал Омароваға ұқсай­
тын» десе, Зара Қабдешқызы «Май­
ра бірнеше рет тұрмыс құрса да, 
оған ана болу бақыты бұйырмапты. 
Соңында ұрпақ қалмады, алайда 
өлмес мұрасы, асқақ әндері қалды» 
дейді. Иә, расында солай. Бүгінде 
оның жиырмаға тарта әндері белгілі 
болып отыр. 

«Майра» әнін аға буын білетін 
болар, алайда өскелең ұрпақ біле 
жүрсін деп ән мәтінін ұсына кетуді 
жөн көрдік:

– Қызы едім мен Уәлидің Майра 
атым,

Тартады бозбаланы магнитім,
Құрбылар жастық шақта ойна да, 

күл,
Қартаяр, ұйқы қашар, 

уақыт жақын.
Майра, Майра,
Қызыл тілім сайра,
Халә-ләку ләйлә, Майра,
Шырқа осындайда...
Дегенге атым Майра, 

атым Майра,
Отыз тіс, көмекей мен 

тілім сайра,
Қолға алып гармоныммен 

ән шырқасам,
Ілесер сонда маған жігіт қайда?
Майра, Майра,
Қызыл тілім сайра, 
Халә-ләку ләйла, Майра
Шырқа осындайда.
Қайсыбір әншілер «Қолға алып, 

домбырамен ән шырқасам» деп 
орындап жүр. Дұрыс емес, Майра 
әнді домбырамен айтпаған, сырнай­
мен (гармоньмен) айтқан.

«...Параходпен Омбыдан Семей­
ге Ертіс өзенін бойлап жүзіп келе 
жатқанымда, каютаның төменгі па­
лубасынан керемет контр-альт да­
уысты естідім де жоғарыдан дереу 
түстім. Бұл 1926 жылдың жазы еді. 
Жарасымды киінген, жасы отыз­
дардың үстіндегі әдемі қараторы 
әйелді көрдім. Оның құлағында 
шығыстың ұзын сырғасы, мойнына 
бірнеше түсті алқалар тағылған. 
Жібек көйлегі мен орамалы да түр­
лі-түсті болды. Осы үйлесімділік 
әншінің жақсы талғамын байқатты. 
Таныстым. Майра Уәлиқызы екен. 
Сол жолы оның репертуарындағы 
13 әнді нотаға түсірдім» деп жазады 
Александр Затаевич. 

«Майра» әнінің 3 нұсқасы бар. 
Біріншісі – халық арасына кең та­
раған, қазір айтылып жүрген негізгі 
нұсқа. Бұл бірден жоғары регистрден 
басталып барып, бірте-бірте төмен­
дейді де, қайырмаға түседі. Негізгі 
нұсқаның орындаушылары жетер­
лік, бәрінің атын атап, түрлерін түс­
темей-ақ қоялық. Десе де, бала кү­
німізде Қазақстанның Халық артисі 
Рахия Қойшыбаеваның «Майраның 
әнін» радиодан келістіре шырқа­
ғанын тыңдағандардың бірімін. 
Бүгінде әншілер Майра Ілиясова, 
Клара Төленбаева, Дәрігүл Алдажа­
нованың орындауында ән өз өрнегін 
тапқан деуге болады. 

Екінші нұсқасын Перизат Тұра­
рованың айтуында тыңдадық. Мұнда 
ән керісінше, төменгі регистрден 
біртіндеп жоғары қарай көтеріледі, 
бірақ қайырмасы бірінші нұсқамен 
бірдей. 

Үшінші нұсқа Майраны көріп, 
оның өз аузынан 12-13 жасында 
үйренген Байғоныс Мұхамеджанұлы 
деген әншінің орындауында бейне­
қорда сақталған екен. Қайсыбір ды­
быстарының көмескіленіп қалғаны 

болмаса, мәнері құлаққа қонымды. 
Осыдан үйренген болуы керек, 
домбырамен Зарина Рахманбердиева 
деген әнші қыз айтыпты. Бұл үшінші 
нұсқа алдағы екеуіне ұқсамайды. 

Енді Майра Шамсутдинованың 
әндерінің бірнешеуін атасақ, олар – 
«Мақпал», «Толқыма», «Баянауыл», 
«Құрбымжай», «Угай-ай», «Телқо­
ңыр», «Қаракөз», «Бақша». Осылар­
дың ішінде «Бақша» әні өткен өмірін 
баян ететін керемет туынды деуге 
келеді. Белгілі композитор Ахмет 
Жұбанов бұл ән туралы ұнамды пі­
кір жаза келіп: «Бақша – әннің асы­
лы» деп жоғары бағалап кеткен. 
Осы әнді Клара Төленбаева өзі баян­
ға қосылып, жеріне жеткізе орын­
дайды. Домбыраға қосылып Әсел 
Ботаева, Айнұр Әбілқасымова деген 
жас әншілердің айтқанын да тың­
дадық. Ал «Толқыма» әнін шебер 
орындаған Шұғыла Кемалованың 
ашық әрі биік даусына риза болдық. 

Небәрі 37 жыл ғана ғұмыр кешсе 
де, Майра Уәлиқызының қазақ ән 
өнеріне қосқан үлесі аз емес. Ол 
шығарған әндер өміршең. Аса та­
лантты жанның өмірі мен шығарма­
шылығында әлі де зерттеуді қажет 
ететін тұстары бар екені даусыз. 2018 
жылы өткен «Мен Қазақпын» мега 
жобасында «Майра» әнін Аяулым 
Қамажан деген жас әнші жоғары 
деңгейде орындап, Мырзатай Жол­
дасбеков бастаған қазылардан әділ 
бағасын алып, үлкен жетістікке 
жетті. 

Майра Уәлиқызы Шамсутдинова 
халық композиторларының да ән­
дерін керемет орындаған. Өкінішке 
қарай, оның дауысы еш жерде сақ­
талмапты. Мысалы, ол Естайдың 
барлық әндерін білген және құй­
қылжыта шырқаған. Қазақстанның 
Халық артисі, дәстүрлі ән орындау­
дың хас шебері Жүсіпбек Елебеков 
Майрадан бірнеше ән үйренгенін 
айтады. Сол заманда Қарақаралы 
мен Кереку жәрмеңкелеріне небір 
атағы аспандаған әнші-күйшілер, 
палуандар арнайы келетін болған. 
Солардың бірі және бірегейі Қа­
жымұқан екен. Майра атақты па­
луанмен бірнеше рет кездескен. 
Жәрмеңкеден бөлек, Иса Байзақов, 
Қажымұқан Мұңайтпасов, Майра 
Шамсутдинова үшеуі ауыл-ауылды 
аралап өнер көрсетіпті. Майра мен 
Қажымұқан туралы алыпқашты 
әңгімелер де болған. Осыған бай­
ланысты ақын Дихан Әбілов па­
луаннан әншімен арақатынасын 
сұрағанда Қажекең «Керекуде бір 
орыс палуанымен 3 күн күресіп, 
жыға алмадым. Сонда иығына ақ 
шәлі жамылған Майра келіп «Аға, 
ел біткен сізге тілекші болып, сіз 
жеңеді деп күтіп отыр. Солай бо­
луға тиіс. Мен де сіздің намысты 
бермейтініңізге сенімдімін» деп 
шын ықыласын білдірді. Майраның 
осы сөздері маған күш-қуат беріп, 
орыс палуанының жауырынын жер­
ге тигіздім. Содан бастап, Майра 
екеуміз ағалы-қарындастай сыйла­
самыз» депті. 

«Майра» әнінің құлаққа жағым­
дылығы мен әуен-ырғағының гар­
мониялық үйлесімі үшін таңдаған 
болар, Евгений Брусиловский әнді 
«Қыз Жібек» операсына, Бақытжан 
Байқадамов хор каппелласына пай­
даланған. Ақын Әбділда Тәжібаев 
«Майра» атты пьеса жазған. Ол 
Мұхтар Әуезов атындағы театрда 
сахналанған.

Өзі өмір сүрген заманынан озық 
туған Майраның 2001 жылы Пав­
лодарда музей үйі ашылыпты. Ол 
«Майра Шамсутдинова атындағы 
ән-шығармашылық үйі» деп атал­
ған. Тольянка сырнайынан бастап, 
киген шапаны мен қос етек көйлегі, 
аяқ киімі, тұтынған заттары қойы­
лыпты. Әдемі портреті және бар. 
Ал Павлодардың орталық музе­
йінде әнші жайлы құнды деректер 
жинақталған көрінеді. Павлодар­
дағы өзінің атымен аталатын көшеде  
ескерткіші орнатылған. 

Жарық дүниеде аз өмір сүрсе де, 
соңына өлмейтін, өшпейтін мұра 
қалдырған Майра Уәлиқызының ән­
дері ұрпақтан ұрпаққа жалғаса бе­
реді. 

 Темірбек ЕСЖАНОВ,
 Білім беру ісінің құрметті 

қызметкері, Қазақстан 
Журналистер одағының мүшесі

Майраның 
    әні

Ежелден ән тербеген қазақ даласында Керекудің де алар 
орны бар. Бұл өңірден есімін дүйім жұрт қастерлеп, әндері жалпақ елге 

тараған Жаяу Мұса, Иса Байзақов, Қали Байжанов, Әміре Қашаубаев пен 
Майраны айтсақ та жетіп жатыр. 

ӨНЕР

Мектеп негізінен 964 орынға арналған. 
1980-1990 жылдары оқушы саны 1300-ге 
дейін көбейді. 1970-1990 жылдары орыс 
тілінде оқытылатын сыныптардың үлес 
салмағы жоғары болды. 1985 жылы №23 
орта мектептің ашылуына байланысты 
біршама орыс-қазақ сыныптары осы мек­
тепке ауыстырылды. Қазақстанның тә­
уелсіздігі жарияланып, ана тіліміздің 
мәртебесі өскен кезеңде қазақ тілінде 
оқытылатын сыныптар көбейе бастады. 
Негізі 1964 жылдан 2000 жылға дейін №4 
С.Сейфуллин мектебі орыс-қазақ орта 
мектебі болып келді де, 2000-2001 оқу 
жылында орыс сыныптары Ж.Қизатов 
атындағы №23 орта мектепке ауыстыры­
лып, қазақ тілінде білім беретін оқу ор­
нына айналды. Қазіргі таңда «ІТ мектеп-
лицей» деген мәртебесі бар.

Мектеп қабырғасынан 60 жылда 4000-
ға жуық шәкірт білім алып, үлкен өмірге 
қанат қақты. «Алтын медальмен» 44, «Кү­
міс медальмен» 22, «Үздік аттестат» және 
«Ерекше үлгідегі аттестатпен» 76 оқушы 
бітірді. 

Тарих беттерін парақтай бастасаңыз, 
үш қабатты мектеп ғимараты еске түседі. 
1964 жылдың тамыз айында көктемдегі 
қарлығаштай алғашқы ұстаздар келді. 
Олардың керуенін көшбасшы Қасымбек 
Ыбыраев бастаған болатын. Қ.Ыбыраев 
Ұлы Отан соғысына қатысқан жауынгер 
ұстаз, тәжірибелі басшы кадрлар қата­
рынан еді. Бұған дейін де бірнеше мек­
тепте басшылық қызметте болған соң, 
таңдаулы мұғалімдерді өзімен бірге ала 
келді. Қаладағы Ғ.Мұратбаев атындағы 
№171, Ворошилов атындағы №3 (қазір­
гі №3 мектеп-лицей) және М.Горький 
атындағы (кейін таратылып, жабылып 
қалған) мектептерден мұғалімдер ауысып 
келіп, алғашқы педагогикалық ұжым жа­
сақталды. Жаңа мектепке сол жылы ке­
ңес әдебиетінің негізін қалаушы, ақиық 
ақын Сәкен Сейфуллиннің 70 жылдық 
мерейтойына байланысты аты берілді. 

Ғимараттың ішкі жұмыстары толық 
бітпегендіктен мұғалімдер күні-түні ең­
бектеніп, бір жағынан оқушыларына бі­
лім мен тәлім-тәрбие беріп, бір жағынан 
жөндеу жұмыстарын қатар атқарып отыр­
ған. 1964 жылдың қазан айының соңында 
толық пайдалануға беріледі. Салтанатты 
ашылу шаралары 1964 жылы қараша айы­
ның алғашқы онкүндігінде өткізілді. Рәсім 
кеңестік кезеңдегі жоғары саяси мәні бар 
мереке – 7 қарашаға тураланды.

Алғашқы оқушылар жоғарыда көрсе­
тілген мектептерден келді. Ғ.Мұратбаев 
атындағы №171 мектеп ұстаздары өз 
сыныптарындағы, атап айтсақ Жүсіпәлі 
Ахметов өзі жетекшілік жасаған 10-сыны­
бының оқушыларымен бірге ауысқан. 
Қазақ сыныптары алғашқы кезде көп 
болмаған. Кейін бірте-бірте оқушылар 
көбейіп, жаңа сыныптар ашылған. Ал 
орыс тілінде оқытылатын сыныптардың 
оқушылары Ворошилов және Горький 
атындағы мектептерден жинақталды. 
Бірақ 1966 жылы қалалық білім бөлімінің 
бұйрығына сәйкес көпқабатты тұрғын үй­
лер ауданында жаңадан ашылған №198 
орта мектепке орыс сыныптарының мұға­
лімдері ауыстырылды. 1964-1965 оқу 
жылының аяғында алғашқы түлектер 
мектепті бітіріп шықты.

Директор Қ.Ыбыраев сапалы білім­
нің негізі тәртіпте деген қағиданы ұс­
танатын. Оқушылармен қатар мұғалім­
дерден де темірдей тәртіпті талап етіп 
қана қоймай, өзі үлгі бола білді. Тиянақты 
іс-әрекеттері, нақты да нәтижелі жұ­
мыстары, жүріс-тұрысы, адамдармен 
қарым-қатынасындағы сыпайылығы, та­
лапшылдығы өзімен қызметтес болған 
ұстаздарды таңғалдыратын. Сол 1964 
жылы тамызда өзімен бірге №171 мек­
тептен келген мұғалімдер қатарында са­
налы өмірін ұстаздық қызметке арнаған 
мұғалімдер аз емес. Жүсіпәлі Ахметов 
– химия,биология пәнінің мұғалімі, 
Зылиқа Ыбырашева, Қаламқас Әбуова, 
Үміткүл Айманова, Рабиға Жүндібаева 
– қазақ тілі мен әдебиеті пәні мұғалім­
дері, Елубаева, Райхан Көшкенова, Сәбит 
Мәдібеков – физика-математика маман­
дары, Тәрбие Исаева, Айша Үсенова, 
Саракүл Жүсіпбекова – бастауыш сынып 
мұғалімдері, Райкүл Сералина – орыс тілі 
маманы, Сағындық Жүнісов – тарих, гео­
графия пәндерінің мұғалімі. Директордың 
орынбасары қызметінде Қасымбек ағай­

дың ізбасарлары Хадиша Нұғманова, Иса­
тай Елубаев, Евгений Кон болды. 

Мектептің педагогикалық кадрлары­
ның қатары жас мамандар легімен үнемі 
толықтырылып отырды. 

Еңбек кітапшасында тек бір ғана жол – 
С.Сейфуллин атындағы №4 орта мектепке 
мұғалім болып орналасқандығы туралы 
бұйрық жазылған, осы мектептен зейнетке 
шыққан ұстаздар да аз емес. Шынар Иба­
дуллаева, Жібек Есенжолова, Алуа Ра­
зақова сынды ұстаздар – осы мектепте 
қызмет атқарып, бейнетінің зейнетін көріп 
отырған асыл жандар, ардагер ұстаздар. 

Қасымбек Ыбыраев басқарған жыл­
дары мектеп республикадағы белгілі бі­
лім ошағына айналды. Сол кезеңдегі 
барлық педагогикалық тың идеялар мен 
бастамалар мектеп өмірінен орын алып 
отырды. Талапшыл, жаңашыл басшы мек­
теп мұғалімдерінің іс-тәжірибесін рес­
публика, одақ көлеміндегі мектептермен 
тығыз байланыс орнатып, танытты. Ре­
сейдің бірнеше қаласынан біздің мектепке 
тәжірибе алмасу мақсатында мұғалімдер 
келіп, жоспарлы түрде бірлескен жұмыс­
тар атқарған. Әдістемелік кеңесте жаңа 
идеялар, тың ұсыныстар, оқушылар қы­
зығушылығы мен ынтасын арттыратын 
сабақты ұйымдастырудың түрлі әдіс-тә­
сілдері талқыланатын.

Сол кезеңде оқушыларға жан-жақ­
ты білім берумен қатар, патриотизм, ин­
тернационализм, коммунистік идеология 
үнемі басты назарда болатын. Идеяларды 
насихаттайтын ұйымдар, клубтар жұмыс 
істеді. Пионер, комсомол ұйымдары мек­
теп өмірінің негізгі ұйтқысына айналды. 
Мектептегі КИД жұмысы жақсы жол­
ға қойылып, басқа одақтас республика­
лардағы ұйымдармен тұрақты байланыс 
орнады. Әсіресе, Ұлы Отан соғысы жыл­
дарында қайтыс болған, бауырластар бе­
йітінде жерленген жауынгерлердің ерлік 
жолдары іздестіру, хат жазысу, зерттеу 
жұмыстарының нәтижесінде анықталып 
отырған. Мектептің КИД мүшелері Балтық 
жағалауы, Украина, Ресейге барып, жаңа 
тарихи фактілерді жинақтап, зерделеген. 
Фотоальбомдар жасалған. Мектебіміздің 
музейінде осы мәліметтер әлі күнге дейін 
сақталып тұр.

1968 жылы Қазақ КСР оқу-ағарту ми­
нистрлігінің шешімімен №4 орта мектеп 
ұжымының төрт жылдық жұмысының 
нәтижелі қорытындысын Мәскеу қаласын­
дағы Бүкілодақтық Халық шаруашылығы 
көрмесіне (ВДНХ) қойып, іс-тәжірибесін 
тарату жоспарланды. Ұстаздар күні-түні 
еңбектеніп, дайындық жұмысын бастап 
кетті. Мектеп өмірін толық суреттейтін 
екі үлкен альбом дайындалып, Қазақ КСР-
індегі алдыңғы қатарлы мектеп ретінде 
жіберілді. Қорытындысында орта мектеп 
ұжымы КСРО оқу-ағарту министрлігінің 
Құрмет Грамотасымен, ал директор Қа­
сымбек Ыбыраев «Алтын медальмен» 
марапатталды. Бұл ұстаздар еңбегінің жо­
ғары деңгейде бағалануы еді. Мектептің 
іргетасы қаланғаннан бастап еңбек еткен 
мұғалімдердің мақтаныш сезімімен айтып 
отыратын айтулы оқиғасына айналған осы 
жетістік қазір де өз мәнін жойған жоқ, әлі 
де талай ұрпаққа мұра болары сөзсіз.

1970 жылдары оқушыларын Мәскеу 
қаласына экскурсияға апарған Үміткүл 
Айманова апай осы ВДНХ-ның көрме 
залына барып, өздері дайындаған екі фо­
тоальбомды көргенін, оларды парақтап 
мақтаныш, толқу сезімінде болғанын еске 
түсіріп, бізге айтып отыратын. 

1973-1974 оқу жылында Үміткүл апай­
дың жетекшілік жасаған сыныбынан Ал­
тын Жүсекеева, Қылышбай Бисенов сын­
ды шәкірттері «Алтын медальмен» бітіріп 
шығады. Мектептің жұлдызды түлектері 
бүгінде әлемнің әр қиырында еңбек етіп 
жатыр. 

Биыл білім ордасының 60 жылдық 
мерейтойы атап өтілуде. Білікті басшы 
Алмат Рахметов басқаратын мектептің 
60 жылдығының ашылу салтанатына тү­
лектер шақырылып, іс-шаралар жоспары 
таныстырылды. Оқушылар, ұстаздар ара­
сында қалалық, облыстық, республикалық 
деңгейдегі шаралар мен олимпиадалар 
өткізіліп жатыр. Мектептің бір бөлігі жа­
ңадан бой көтеріп келеді. Құрылыс жұ­
мыстары қарқынды жүргізілуде. 

Бақыт ЕРЕСКЕНОВА, 
тарих пәнінің мұғалімі, 

ардагер ұстаз

Қызылорда қаласындағы іргелі білім ордасының бірі – С.Сейфуллин 
атындағы №4 ІТ мектеп-лицейінің іргетасы 1964 жылы қаланған.

 Республикада алғашқы орыс-қазақ мектебі ретінде жұмысын бастаған. 
Бүгінгі күні 60 жылды артқа тастап, әлі де жас ұрпақты білім нәрімен 

сусындатуда. Қала орталығындағы мектептің өзіндік тарихымен қатар, өзіне 
ғана тән ерекшеліктері де бар. 

НАЗАР

№ Атауы 
Қызылорда қаласы

1 Тасбөгет кенті
2 Белкөл кенті
3 Қызылжарма ауылдық округі
4 Қосшыңырау ауылдық округі
5 Қарауылтөбе ауылдық округі   
6 Ақжарма ауылдық округі
7 Ақсуат  ауылдық округі
8 Талсуат ауылдық округі
9 Қызылөзек  ауылдық округі

Арал ауданы бойынша
10 Жақсықылыш кенті
11 Сексеуіл кенті
12 Сазды  ауылдық округі
13 Жіңішкеқұм  ауылдық округі
14 Қамыстыбас  ауылдық округі
15 Бекбауыл  ауылдық округі
16 Райым  ауылдық округі
17 Аманөткел  ауылдық округі
18 Жанақұрылыс  ауылдық 

округі
19 Бөген  ауылдық округі
20 Құланды  ауылдық округі
21 Аралқұм  ауылдық округі
22 Атаншы   ауылдық округі
23 Сапақ  ауылдық округі
24 Мергенсай  ауылдық округі  
25 Қарақұм  ауылдық округі
26 Қаратерең  ауылдық округі
27 Жетес би  ауылдық округі
28 Қосжар  ауылдық округі
29 Ақирек  ауылдық округі
30 Тоқабай  ауылдық округі
31 Абай  ауылдық округі
32 Қосаман  ауылдық округі
33 Тастүбек  ауылдық округі
34 Ақшатау  ауылдық округі
35 Ақеспе  ауылдық округі
36 Мойнақ  ауылдық округі
37 Күршек  ауылдық округі
38 Қарашалаң  ауылдық округі

Қазалы ауданы бойынша
39 Ақжона ауылдық  округі
40 Алға ауылдық  округі
41 Аранды ауылдық  округі
42 Арықбалық ауылдық  округі
43 Басықара ауылдық округі
44 Бірлік ауылдық округі
45 Бозкөл ауылдық округі
46 Көларық ауылдық округі
47 Қарашеңгел ауылдық округі
48 Құмжиек ауылдық округі
49 Қызылқұм ауылдық округі
50 Майдакөл ауылдық округі
51 Майлыбас ауылдық округі
52 Мұратбаев ауылдық округі
53 Өркендеу ауылдық округі
54 Сарбұлақ ауылдық округі
55 Сарыкөл ауылдық округі
56 Тасарық ауылдық округі
57 Шәкен ауылдық округі
Қармақшы ауданы бойынша

58 Төребай би  ауылдық округі
59 Иіркөл ауылдық округі
60 Жаңа жол ауылдық округі
61 Ақтөбе  ауылдық округі
62 III Интернационал ауылы
63 Ақжар  ауылдық округі
64 Дауылкөл ауылдық округі
65 Алдашбай  ауылдық округі
66 Қуаңдария ауылдық округі
67 Т.Көмекбаев ауылдық округі
68 Қармақшы ауылдық округі
69 Төретам кенті
70 Ақай ауылдық округі

Жалағаш ауданы бойынша
71 Аққұм ауылдық округі
72 Аққыр ауылдық округі
73 Ақсу ауылдық округі

74 Аламесек ауылдық округі
75 Бұқарбай ауылдық округі
76 Еңбек ауылдық округі
77 Жаңадария ауылдық округі
78 Қаракеткен ауылдық округі
79 Далдабай  ауылдық округі
80 Жаңаталап ауылдық округі
81 Мақпалкөл ауылдық округі
82 Мырзабай ауылдық округі
83 Таң ауылдық округі
84 Жаңақоныс  ауылдық округі
85 М.Шәменов ауылдық округі
86 Мәдениет  ауылдық округі

Сырдария ауданы бойынша
87 Тереңөзек кенті
88 А.Тоқмағанбетов ауылдық 

округі
89 С.Сейфуллин ауылдық округі
90 Қалжан ахун ауылдық округі
91 Ақжарма ауылдық округі
92 Іңкәрдария ауылдық округі
93 Шаған ауылдық округі
94 Н.Ілиясов ауылдық округі
95 Шіркейлі ауылдық округі
96 Қоғалыкөл ауылдық округі
97 Бесарық ауылдық округі
98 Аманкелді ауылдық округі
99 Жетікөл ауылдық округі
100 Айдарлы ауылдық округі

Шиелі ауданы бойынша
101 Ақмая ауылдық округі
102 Алмалы ауылдық округі
103 Ақтоған ауылдық округі
104 Бәйгеқұм ауылдық округі
105 Бәйтерек ауылдық округі
106 Еңбекші ауылдық округі
107 Жөлек ауылдық округі
108 Иіркөл ауылдық округі
109 Керделі ауылдық округі
110 Қарғалы ауылдық округі
111 Сұлутөбе ауылдық округі
112 Тартоғай ауылдық округі
113 Талаптан ауылдық округі
114 Телікөл ауылдық округі
115 Тұран ауылдық округі
116 Ортақшыл ауылдық округі
117 Қоғалы ауылдық округі
118 Майлытоғай ауылдық округі
119 Бестам ауылдық округі
120 Жаңатұрмыс ауылдық округі
121 Жуантөбе ауылдық округі
122 Жиделіарық ауылдық округі
Жаңақорған ауданы бойынша

123 Шалқия кенті
124 Құттықожа  ауылдық округі
125 Байкенже  ауылдық округі
126 Әбдіғаппар  ауылдық округі
127 Жаңарық  ауылдық округі
128 Машбек  ауылдық округі
129 Өзгент  ауылдық округі
130 Қожакент  ауылдық округі
131 Түгіскен  ауылдық округі
132 Келінтөбе  ауылдық округі
133 Қаратөбе  ауылдық округі
134 Қандөз  ауылдық округі
135 Көктөбе  ауылдық округі
136 Жайылма  ауылдық округі
137 Кейден  ауылдық округі
138 Жаманбай батыр  ауылдық 

округі
139 Манап  ауылдық округі
140 Талап  ауылдық округі
141 Қыраш  ауылдық округі
142 Бірлік  ауылдық округі
143 Қосүйеңкі  ауылдық округі
144 Қожамберді  ауылдық округі
145 Сүттіқұдық  ауылдық округі
146 Төменарық  ауылдық округі
147 Екпінді  ауылдық округі
148 Сунақ ата  ауылдық округі

Қызылорда облысы әкімдігінің
2024 жылғы «    »________ №____қаулысына қосымша

Қызылорда облысы аумағында жұмыс 
берушілер жалға берілетін тұрғынжайлар 

салуды жоспарлайтын ауылдардың, 
кенттердің, ауылдық  округтердің тізімін 

бекіту туралы
«Қазақстан Республикасындағы жергілікті мемлекеттік басқару 

және өзін-өзі басқару туралы» Қазақстан Республикасының Заңының 
6-бабының 2-12 тармағына және Қазақстан Республикасы Өнеркәсіп және 
құрылыс министрінің 2024 жылғы 04 қаңтардағы №4 «Ауылда, кентте, 
ауылдық  округте жалға берiлетiн тұрғынжай салған жұмыс берушiлердiң 
шығындарын субсидиялау қағидаларын бекiту туралы» бұйрығына 
(Нормативтік құқықтық актілерді мемлекеттік тіркеу тізілімінде №33885 
болып тіркелген) сәйкес ШЕШІМ ҚАБЫЛДАДЫ:

1. Қызылорда облысы аумағында жұмыс берушілер жалға берілетін 
тұрғынжайлар салуды жоспарлайтын ауылдардың, кенттердің, ауылдық  
округтердің тізімі осы шешімнің қосымшасына сәйкес бекітілсін.

2. Осы шешім алғашқы ресми жарияланған күннен кейін күнтізбелік он 
күн өткен соң қолданысқа енгізіледі.

Қызылорда облыстық мәслихатының
                    төрағасы                                                              М. Тлеумбетов

Қызылорда облыстық мәслихатының
2024 жылғы «    »____________ №____шешімімен бекітілген

Қызылорда облысы аумағында жұмыс берушілер жалға берілетін 
тұрғынжайлар салуды жоспарлайтын ауылдардың, кенттердің, ауылдық  

округтердің тізімі

Құрметті Қызылорда облысының 
тұрғындары мен қонақтары!

Сіздерді 2024 жылы 23-29 қазан күндері Атырау облысы әкімдігі 
Атырау облысы Мәдениет және тілдерді дамыту басқармасының 
қолдауымен Атырау облыстық тарихи-өлкетану музейінің ұйымдас
тыруымен өткізілетін «Домбыра-Дастан» көшпелі көрмесін тамашалауға 
шақырамыз.

Көрмеге музей қорындағы ең құнды жәдігерлердің бірі де бірегейі, 
ХІХ ғасырға жататын сүйектелген, күмістелген домбыра мен ел бастаған 
батыр, қазақтың өр рухты ақыны Махамбет Өтемісұлының, Ұлы ақын 
Абай Құнанбайұлының домбыраларының көшірмелері, дәулескер 
күйшілер Әзидолла Есқалиевтің, Рысбай  Ғабдиевтің, Қаршыға 
Ахмедияровтың, Айгүл Үлкенбаеваның домбыралары және өзге де 
әдебиет пен өнер майталмандарының, қоғам қайраткерлерінің, саз 
аспабын жасаушы шеберлердің  домбыралары, саз аспаптары қойылады. 

Көрменің салтанатты ашылуы 23 қазан күні, сағат 11.00-де. Көрме 
23-29 қазан аралығында сағат 9.00-ден 19.00-ге дейін жұмыс жасайды. 
Түскі үзіліс 13.00-15.00.

Мекен-жайымыз: Қызылорда қаласы, И.Тоқтыбаев көшесі, 
2/1, С.Айтбаев атындағы көркемсурет галереясы. Байланыс 
телефондары: 8 (7242) 27 2914, 8 700 545 70 76, 8 778 703 35 30

Қорқыт ата атындағы Қызылорда университетінің ұжымы 
Редакциялық баспа бөлімінің басшысы Набат Абуоваға апасы 

Абуова Майра Әуелбекқызының
дүниеден озуына байланысты қайғысына ортақтасып, көңіл айтады.

Барлық ауызсу тұтынушылар назарына!
Қазақстан Республикасы Ұлттық экономика 

министірлігі Табиғи монополияларды реттеу ко
митетінің Қызылорда облысы бойынша депар
таментінің 2024 жылғы 13 қыркүйектегі №48-НҚ, 
№49-НҚ бұйрығымен бекітілген «Қазсушар» 
РМК-ның «Сыр суы» филиалының ауызсуды 
магистралды құбырлар және таратушы желілер 
арқылы беру қызметіне уақытша өтемдік тарифі 
тұтынушылар үшін төлем ақы мөлшері 2024 
жылғы 1 қарашадан 2025 жылғы 30 маусым ара
лығында және 2025 жылғы 1 шілдеден 2025 жыл
ғы 31 қазан аралығында қолданысқа енгізілетінін 
хабарлайды. 

I. Суды магистралды құбырлар және 
таратушы желілер арқылы қызметінің орташа 
босату тарифі 1 текше метрге:

01.11.2024ж. – 30.06.2025ж. – 468,59 теңге 
ҚҚС-сыз, 524,82 теңге ҚҚС-мен. 

01.07.2025ж. – 31.10.2025ж. – 482,11 теңге 
ҚҚС-сыз, 539,96 теңге ҚҚС-мен.

1. Заңды тұлға үшін 1 м³ ауыз судың құны 
(бюджеттік мекемелер, жеке кәсіпкерлер және 
тағы басқа заңды тұлғалар):

- 1 м³ ауызсудың құны 524,82 теңге ҚҚС-мен.
- 1 м³ ауызсудың құны 539,96 теңге ҚҚС-мен.
2. Халық үшін 1 м³ ауызсудың құны:
- Суды есепке алу аспабы бар халық үшін 

ҚҚС-мен 30 теңге.
- Суды есепке алу аспабы жоқ халық үшін 

ҚҚС-мен 40 теңге.
II. Суды таратушы желілер арқылы қыз

метінің орташа босату тарифі 1 текше метрге: 
01.11.2024ж. – 30.06.2025ж - 377,48 теңге 

ҚҚС-сыз, 422,78 теңге ҚҚС-мен. 
01.07.2025ж. – 31.10.2025ж. – 412,20 теңге 

ҚҚС-сыз, 461,66 теңге ҚҚС-мен.
1. Заңды тұлға үшін 1 м³ ауызсудың құны 

(бюджеттік мекемелер, жеке кәсіпкерлер және 
тағы басқа заңды тұлғалар):

- 1 м³ ауызсудың құны 422,78 теңге ҚҚС-мен.
- 1 м³ ауызсудың құны 461,66 теңге ҚҚС-мен.
2. Халық үшін 1 м³ ауызсудың құны:
- Суды есепке алу аспабы бар халық үшін 

ҚҚС-мен 30 теңге.
- Суды есепке алу аспабы жоқ халық үшін 

ҚҚС-мен 40 теңге.

 «Қазсушар» РМК «Сыр суы» филиалы

(БСН 191041027733 24.10.2019 ж.)

ХАБАРЛАНДЫРУ

Ол мәдениет үйі жанындағы 
халық театры өнерпаздарының 
«Арықбалық шайқасы» атты 
қойылымымен бастау алды. Қы
зылорда облысының және Қа
залы ауданының Құрметті аза
маты Самұрат Имандосов пен 
аудандық мәслихат хатшысы 
Ғазиз Әліш жиналған қауымды 
батыр бабаның 250 жылдығымен 
құттықтады.

Мереке «Ерлігі ұрпағына 
ұран болған» атты облыстық 
жыр-дастан орындаушылардың 
фестиваліне, «Халқының ту
ған бағына, батыр баба Жанқо
жа» тақырыбындағы аудандық 
жазба ақындар  мүшәйрасына, 
«Жаса, жайна туған жер» атты 
гүлдер көрмесіне және «Си

қырлы қалам» аудандық сурет
шілер байқауына ұласты. Бай
қауға қатысушыларға бағалы 
сыйлықтар мен Алғыс хаттар 
табысталды.

Ауыл тұрғындарының де
меушілігімен батыр бабамыздың 
рухына ас беріліп, ұлттық спорт 
ойындары өткізілді. Көкпар, ау
дарыспақ, қазақ күресі, гір та
сын көтеру, арқан тартыс, т.б. 
бойынша жүлде тігілді. Кеш
кілік Қазалы ауданының өнер
паздары концерт қойды.

Жұмабек ТАБЫНБАЕВ,
«Сыр бойы»

Жанқожа батыр ауылы,
Қазалы ауданы.

ХАЛҚЫНЫҢ 
ТУҒАН БАҒЫНА

Жанқожа Нұрмұхамедұлының 250 жылдығына орай 
Қазалы ауданы Жанқожа батыр ауылдық мәдениет үйінің 

ұйымдастыруымен Ә.Жақсылықұлы атындағы орталық саябақта 
«Ел қорғаны – ер Жәкем» атты рухани іс-шара өтті. 

Ақын, журналист, Халықаралық «Алаш» әдеби 
сыйлығының лауреаты, Қазақстан Телерадио 

академиясының «Алтын жұлдыз» иегері, Қазақстанның 
Құрметті журналисі, Қазақстан Жазушылар 

одағының Қызылорда облысындағы өкілі, Шиелі, 
Сырдария аудандарының Құрметті азаматы Қаршыға 

Есімсейітованың 65 жас мерейтойына орай «Сырдың нәзік 
гүлімін» атты оқырмандармен кездесу кеші өтті.

СЫРЛЫ СӨЗБЕН
ӨЛЕҢ ӨРГЕН
Кеш барысында Ә.Тәжібаев атындағы облыстық әмбебап- 

ғылыми кітапханасының директоры Нұрлыбек Мыңжас, 
қалалық орталықтандырылған кітапханалар жүйесінің 
директоры Гүлмира Рахметова құттықтау лебізін білдіріп, 
мерейтой иесіне Қызылорда қаласының әкімі Н.Ахатовтың 
құттықтау хатын табыстады. 

Сырдың қабырғалы қаламгерлері, Қазақстан Жазушылар 
одағының мүшелері Сайлаубай Жұбатырұлы, Қатира 
Жәленова, Несібелі Рахмет, Білім беру ісінің үздігі, ақын-
сазгер Ділдахан Торғаева Қаршыға Есімсейітованың шы
ғармашылығы мен қоғамдағы  белсенді қызметі туралы 
тарқатып айта келіп, кеш иесіне ізгі тілек білдірді. «Qyzylor-
da» облыстық телеарнасы басшысының орынбасары Айсұлу 
Қасымова ұжымның ыстық ықыласын жеткізіп, гүл шоғын 
ұсынды.

Кеш барысында шығармашылық иесінің өмір жолына 
бейнешолу жасалып, бір топ жас оқырман ақын өлеңдерін 
оқыды, автордың сөзіне жазылған әндер орындалды. Ай
талық, Ділдахан Торғаеваның әнін ұстаз, Ы.Алтынсарин 
төсбелгісінің иегері Кенже Мұсаева шырқады. Сондай-ақ 
белгілі күйші, композитор Гүлнар Ысқақованың жаңа әні 
тыңдарманға жол тартты. 

Кездесу кешінің сыр-сұхбат айдарында қалам иесі әдебиет 
әлеміне алғаш келгендегі естеліктерінен сыр шертіп, көңіл-
күйінің түрлі сәтінде туған жыр жолдарын оқырман назарына 
ұсынды. Сондай-ақ саналы ғұмырын арнаған журналистік 
қызмет жолындағы жетістіктері жайлы әңгімеледі.  

Айта кетейік, қалалық орталықтандырылған кітапханалар 
жүйесіне қарасты №3, №4, №19 кітапханалары ұйымдастырған 
әдеби-музыкалық кешті ақын, Қазақстан Жазушылар ода
ғының мүшесі Ақжол Түменбай жүргізді. Сырлы сөз иесі
не кітапхана ұжымы оқырмандар атынан алғыс айтып, шы
ғармашылық табыс тіледі.

Ғазиза ӘБІЛДА,
«Сыр бойы»

КЕШ

– Жасұлан Мұратұлы, ер
дің ері шыдас беретін бұл са
лаға қалай келдіңіз? Әңгіме 
әлқиссасын содан бастасақ...

– Төтенше жағдай саласына 
бала кезімнен қызығатынмын. 
Себебі, ағаларым осы салада 
қызмет атқаратын, қазір құр
метті зейнеткерлер. Қызығу
шылығым мақсатқа айналып, 
Көкшетау техникалық институ
тын өрт қауіпсіздігі маман
дығы бойынша бітірдім.  Сол 
жылы Қармақшы ауданы №3 
өрт сөндіру бөлімінің қарауыл  
бастығы лауазымына тағайын
далып, алғашқы жұмыс жолым
ды бастадым. Қызметтің әр 
сатысынан өтіп, бөлім бастығы
ның орынбасары және бөлім 
бастығы лауазымына дейін 
жеттім. Осылай қиындығы мен 
қызығы қатар жүретін және 
жауапкершілігі мол жұмысқа 
тез үйренісіп кеттім. Үйренісіп 
кеттім дегенім артық-ау, осы 
саланы жетік меңгеру үшін бі
лімімді үнемі жетілдіріп жүре
мін. Себебі төтенше жағдай 
кезінде адам өмірін аман алып 
қалу және әр қызметкерге дұ
рыс тапсырма бере отырып, тө
тенше жағдайды тез арада жою 
күнделікті біліміңді шыңдауды 
қажет етеді. 

– Ең алғаш өртпен арпа
лысқан кезіңіз есіңізде ме?

– Иә, есімде. 2012 жылдың 
21 сәуірі оқуымды аяқтап, қыз

меттік шенімді алуға келген 
кезім болатын. Ол кезде Тасбө
гет кентіндегі №8 өрт сөндіру 
бөлімінде тәжірибиеден өтіп 
жатқанмын. «Талдыарал» ауы
лындағы өрт жөнінде хабарла
ма келіп түсті. Дереу кезекші
ліктегі әріптестеріммен сонда 
аттандық. Барған кезде көле
мі шамамен 3 гектар жердегі 
сол ауылдың 38 мал қорасы 
отқа оранып, жақын орналас
қан екіқабатты тұрғын үйлерге 
өту қаупі бар екені анықталды. 
Дереу қосымша күш құрал
дарды шақыртып, өзіміз тұр
ғын үйлерді аман алып қалуға 
кірістік. Бірінші мән-жаймен 
толық таныстық. Үш күн, үш 
түн оқиға орнында болдық. 
Сол оқиғадан бастап жұмыс
тың жауапкершілігін толық 
сезіндім. Тағы да айта кетерім, 
қызметті бастағанда тәлімгер 
болған, өрт сөндіру тәсілдерін 
үйретіп, бағыт-бағдар берген 
әріптес ағаларым, қазіргі уақыт
та төтенше жағдайлар саласы
ның зейнеткерлері, азаматтық 
қорғау подполковниктері Жан
дос Қайнарбекұлына, Айдос 
Сұлтанұлына, Жалғас Есенға
лиұлына алғысымды білдіре
мін.

– Оқыс жағдай кезінде көз
сіз батылдыққа барған сәтіңіз 
туралы айтыңызшы...

– Кез келген өрт сөндіруші 
әр сәт сайын сақтықпен қимыл

дайды, бірақ алдыңда адам 
өмірі, жарылыс қаупі тұрған
да кәсіби міндетімізді бірінші 
орынға қойып, төтенше жағ
дайды шығынсыз жоюға кірі
сіп кететініміз бар. Көзсіз ба
тылдық жоғарыда айтып өткен 
«Талдыарал» елді мекенінде 
болды және күнделікті кезекші
лікте кездесіп жатады. Деген
мен жұмыста сақтықпен қимыл
дауды уақыт өте меңгеріп және 
жеке құрамға үйретіп келеміз.  

– Мамандық таңдауда қа
телестім деп ойлайтын кез 
бола ма? 

– Мен мамандық таңдаудан 
қателескен жоқпын. Біздің қыз
меттің мақсат-міндеті – тәулік
тің кез келген сәтінде сақадай 
сай тұру. Уақытпен санаспай 
жұмыс істеу. Тағы айта кете
тінім, әр азамат өз жұмысына 
жауапкершілікпен қараса, ол 
– мамандығынан бақыт тапқан 
адам. Өзімді солардың қата
рынан көремін. Қайтадан таңдау 
түссе, тағы да осы мамандықты 
таңдар едім. Мектепте оқып 
жүрген кезімде мұғалімдер 
«өскенде кім боласың?» де
генде мен ойланбастан өрт 
сөндіруші боламын дейтінмін. 
Мектеп бітіргенімізге он бес 
жылдық басқосуда да сынып
тастар мамандықтары жайлы 
жарыса айтып жатты. Мен өз 
мамандығымды мақтан ететі
німді жеткіздім. 

– Кейбір өрт сөндірушілер 
еңбегі тасада қалып қойып 
жатады. Жалпы сондай сәтте 
іштей реніш болмай ма? Өрт 
сөндірушінің бойында қандай 
қасиеттер болуы тиіс?

–  Ерлік көрсеткен әрбір қыз
меткер назардан тыс қалмай, 
лайықты марпатталады. Ерлік 
көрсетіп марапат алмай қалған 
қызметкерлер болған емес. Ал 
қасиеттерге келсек, кез келген 
сәтте дұрыс шешім қабылдай
тын, қайсар, ержүрек болуы 
керек.

– Өртті ауыздықтау бары
сында жазатайым оқиға бол
ған жағдайда сақтандыру ша
ралары қолданыла ма?

– Күнделікті еңбек қауіпсіз
дігін сақтау бойынша қол қоя
мыз. Тікелей міндетім – жеке 
құрамның қауіпсіздігін қатаң 
сақтау. Өзімізді қорғап жүру
ге, жағдайды одан сайын қиын
датпауға міндеттіміз. Сон
дықтан аса сақтықпен жұмыс 
жасаймыз. Ант қабылдағасын 
адамды құтқару бұлжымас 
міндетіміз болып саналады. 
Жағдай күрделеніп жатса, аза
маттардың қимыл-қозғалысын 
есептеп, жұмыс тобын соған 
жұмылдырамыз.

– Осы мамандықты таң
даған жастарға қандай кеңес 
берер едіңіз?

– Адал қызмет ету, жұмыс 
уақытын тиімді және орынды 
қолдану. Бауыржан Момышұлы 
атамыздың «Тәртіпсіз ел бол
майды, тәртіпке бас иген құл 
болмайды» деген сөзін, әдепті 
және тәртіпті үнемі есте сақтау.  

– Су тасқыны болған өңір
лерге көмекке бардыңыздар. 
Сол жайлы айтып берсеңіз?

– Жағдайдың күрделенуіне 
байланысты авариялық-құтқа
ру және басқа да шұғыл жұ
мыстарды жедел атқаруға жұ
мылдық. Қостанай, Ақтөбе, 
Батыс Қазақстан, Атырау об
лыстарында бас-аяғы жетпіс 
күн іссапарда болдық. Су тас
қынының зардаптарын жою бо
йынша жұмыстар атқардық. Бұл 
– осы салада жұмыс істейтін 
әрбір маманның міндеті. 

– Әңгімеңізге рақмет! 

Сұхбаттасқан 
Тұрар БЕКМЫРЗАЕВ,

«Сыр бойы» 

БҮГІН – ҚҰТҚАРУШЫЛАР КҮНІ

КҮНДЕЛІКТІ ЖҰМЫС
кәсіби тұрғыдан шыңдайды

Сан саланың тыныс-тіршілігін таразылап, оқырманға 
бүкпесіз баяндау – біздің мақсатымыз. Әрқайсының өзіне тән 
қиыншылығы мен қызығы бар.

Құтқарушылар күні қарсаңында облыстық төтенше 
жағдайлар департаменті «Өрт сөндіру және авариялық-
құтқару жұмыстары қызметі» республикалық мемлекеттік 
мекемесінің өрт сөндіру кезекші қызметінің жедел кезекшісі, 
азаматтық қорғау майоры Жасұлан Қалмахановпен 
жолығып, саланың сан қатпарлы ісі мен ішкі талабы туралы 
аз-кем сұхбаттасқан едік. 

Тарихқа үңілсек,  1952  жылы 
«Интернационал», «Казрис», 
«Жыңғылдыкөл», Абай колхоз­
дары бірігіп, «Интернационал» 
ауылдық советі болып құрылған. 
Орталығы Абай колхозы болған. 
1997 жылға дейін Сырдария 
ауданының  құрамында  болып,  
кейін  «Қосшыңырау» ауылдық 
округі аталды. Округке Абай 
мен Досан ауылы кіреді. Бүгінде 
мұнда үш мыңнан астам халық 
қоныстанған. Оның ішінде екі 
мыңға жуығы экономикалық бел­
сенді.

Еңбек түбі –  
береке
Мұндағы халықтың негізгі 

тіршілік көзі – егін мен мал шар­
уашылығы. Биыл  абайлықтар 
1659 гектар жерге күріш, 113 гек­
тарға жаңа жоңышқа және 172 
гектарға бидай егіп, мол өнім  
алды. 

– Бізде  2 ауыл шаруашылығы 
кооперативі, 62 шаруа қожалығы 
жұмыс жасайды. Оның ішінде 
егін шаруашылығымен айна­
лысатын 28 шаруа қожалығы 
бар. Мал шаруашылығы да қар­
қынды дамып келеді, 5734 ірі 
қара, 4098 бас жылқы, 5765 
қой-ешкі, 500 құс, 402 бас түйе 
тіркелген. Оларға биыл респуб­
ликалық бюджеттен бөлінген қар­
жы есебінен аусыл, Сібір жарасы, 
туберкулез, қарасан, бруцеллезге 
қарсы ветеринариялық алдын алу 
іс-шаралары жүргізілді, – дейді 
ауыл әкімі.

Айта кету керек, бұл мекенде 
10000 центнер астық бастырып, 
екі мәрте одақтық көрменің же­
ңіл көлігін жеңіп алған Әлайдар 
Ысқақов, ел ырысын еселеген 
механизаторлар Темірбек Әбуов, 
Төрехан Төлегенов, Айдар Ома­
ров, Қарымсақ Батырбеков, 
Якуда Ысқақов, Бақытбек Шай­
кемелов, Жайман Пірмағамбетов, 
Қабылда Бимекенов еңбек еткен. 
Сондай-ақ  облыстық дәрежедегі 
қайраткер Жүсіп Бисариев, Еңбек 
ері Оразбай Әбішов, Мүсілім Ба­
зарбаев, Ибрагим Еділбаев, ғалым 
Тотай Тұрлығұлов, белгілі диқан, 
ауыл шаруашылығының білікті 
қайраткері Досан Елеусінов те  
осы ауылдан түлеп ұшып, халық­
тың мақтанышына айналды. 

Бүгінде осындай білікті ма­
мандар мен қайраткерлердің ізін 
кәсіпкер Данабек Әбдібеков жал­
ғауда. Диқан дәстүрін кәсіпке ай­
налдырған ол егіннен бөлек, мал 
шаруашылығын да қолға алған. 

– 1999 жылы «Ақжол» шаруа 
қожалығын құрдым. 2002 жылға 
дейін егінмен айналыстым. Мал 
басын көбейтуді қолға алдым. 
Онан кейін қайта егіншілікті 
кәсіп етіп, қос саланы қатар 
алып келемін. Қожалықта 15 
адам жұмыс істейді. Қазір кә­
сіп істеймін деген адамға қолдау 
көп. Бастысы ниет болса бол­
ғаны.  Мемлекеттен тыңайтқыш­
қа, тұқым мен суға субсидия 
алып отырмын. Кейінгі 3 жылға 
қарағанда биыл жағдай жақсы, 
50 центнерден өнім алдық. Жыл 
сайын жаңа техника да көбеюде, 
– дейді шаруашылық төрағасы. 

Айта кету керек, Данабек 
Әбдібеков ауылдың көркеюіне 
үлес қосып, демеушілік көрсетіп 
келеді. 	

«Көгілдір отын»
игілігіне кенелді
Мемлекет басшысы елдің 

дамуына қатысты маңызды ба­
ғыттарды нақтылағанда ауыл­
дық жерлердің әлеуетін арт­
тыруға баса назар аударды. 
Әсіресе, ауыл-аймақтарды ке­
шенді түрде өркендету аса ма­
ңызды екенін айтты. Қызылорда 
облысы басқа өңірлерге қара­
ғанда инфрақұрылым жағынан 
көш ілгері. Оны қаладағы баста­

малардан ғана емес, елді мекен­
дердегі ауқымды тірліктерден 
де байқаймыз. Ауылдарға апа­
ратын жолдар тақтайдай түзу, 
жарық жарқырап тұр. Мәселен, 
біз барған Абай ауылында 16, 
Досанда 24 көше бар. Өткен 
жылы «Ауыл – ел бесігі» бағ­
дарламасы аясында Досан ауы­
лының №1 көшесіне жарық 
бағандарын орнатуға қалалық 
бюджеттен 3,8 млн теңге бөлі­
ніп, жұмыс толығымен аяқталды. 
Сондай-ақ 5 көше асфальтталып, 
10 көшеге қиыршықтас төселді. 
Тұрғындар сұранысына сәйкес 
жаттығу алаңы салынды. Бұл 
жұмыс биыл да жалғасын табуда. 
«Елдi мекендердi абаттандыру 
мен көгалдандыру» бағдарлама­
сымен жергілікті бюджеттен 5,3 
млн теңге бөлініп, Абай, Досан 
ауылдарындағы балалар ойын 
алаңдарына ағымдағы жөндеу 
жүргізілді. Алдағы уақытта №2, 
№12, №7 көшелерге тас жол төсеу 
жоспарлануда. 

– Біздегі басты меженің бірі 
– Досан елді мекенін талапқа 
сай электр қуатымен қамтама­
сыз ету. Бұл жобаның құны – 380 
млн теңге,  қазіргі кезде бастапқы 
50 млн теңгесі бөлініп, қалалық 
құрылыс бөлімі мердігер ме­
кемені анықтап, тиісті жұмыс­
тар жүргізілуде. Бюджеттің қар­
жыландыруына қарай, жұмыс 
кезең-кезеңімен атқарылады. 

Досандықтарды қуантқан 
игілік – медициналық бекеттің 
салынуы. Жаңа нысан «Ауыл – 
ел бесігі» жобасы аясында бой 

көтерді. Оның құрылысына 138 
млн теңге жұмсалды. Медици­
налық бекетте 7 қызметкер жұ­
мыс істейді, – дейді округ әкімі.

Айта кету керек, қосшыңы­
раулықтар өткен жылдан бері 
«көгілдір отынның» игілігін 
көруде. Газдандыруға республи­
калық және жергілікті бюджеттен 
662,7 млн теңге бөлінді. Қазір 
ауыл тұрғындарының 70 пайызға 
жуығы «көгілдір отынды» пай­
даланса, қалғаны жыл соңына 
дейін қосылады. 

Кәсіпкерлік – 
табыс кілті
Ауылдағы ерекше атап өте­

тін жетістік – кәсіпкерліктің 
өркен жаюы. Бұған мемлекет­
тік бағдарламалардың тигізген 
септігі мол. Бүгінде 363 кәсіп­
керлік субъектісі жұмыс істейді. 
Жыл басынан бері 74-і тіркелген. 
Сондай-ақ түрлі бағдарламалар 
аясында 19 жоба қолдау тапты. 
Әсіресе «Ауыл аманаты» жобасы 
шаруашылықпен айналысатын 
абайлықтарға қолайлы болып 
тұр. Жаңа жоба бастағандардың 
қатарында ауыл тұрғыны Ербол 
Құдалша бар. Жас кәсіпкер «Құс 
етін өндіру» жобасын әзірлеп, же­
ңілдетілген несиеге қол жеткізді. 

– «Ауыл аманаты» бағдар­
ламасы шеңберінде  8,6 млн 
теңге несие алдым. Бұған дейін 
ауылдан жер берген. Сол жерге  
құс фермасын салып, 1500 брой­
лер балапанын күтімге алдым, 
40 күн сайын 3 тонна ет шы­
ғарсақ деген мақсат бар. Бір 
балапан 2-2,5 келіге дейін ет 
береді. Күніне 40 шақты та­
уықты сатып отырмыз. Бағасы 
да тиімді, халықтың қалтасы 
көтеретіндей етіп 1500 теңгеден. 
Бұл – жергілікті өнімге, қолдан 
бағылған тауық етіне жақсы баға. 

Қазір халық та үйренді, сұраныс 
та жоғары, – дейді кәсіпкер. 

Құс фермасына несие қара­
жатынан бөлек, 7 млн теңге ин­
вестиция тартылған. Ферма  
бордақылау, сою, қалдықтарды 
өңдеу цехтарынан және әкім­
шілік ғимаратынан тұрады, 
1500-2000 құсқа арналған. Қазір 
қасапхана салынуда. Кәсіп иесі 
алдағы уақытта аудандарды да 
тауық етімен қамтамасыз етуді 
жоспарлап отыр.

Мемлекеттік бағдарламалар­
дың игілігін көріп, тиімді пай­
даланып отырған кәсіпкерлер 
қатары мұнымен шектелмейді. 
Жуырда Абай ауылында жеке­
меншік монша іске қосылды. 
Жергілікті іскер азамат Бекзат 
Әшірбеков «Аграрлық несие 
корпорациясы» арқылы 15 млн 
теңге көлемінде несие алып, жо­
баны жүзеге асырған. Сыйым­
дылығы 18 адамдық.  Кәсіпкер  4 
адамды жұмыспен қамтып отыр. 

Мұнан бөлек, «Қызылорда 
өңірлік инвестициялық орта­
лығы» арқылы «Іскер» бағдар­
ламасымен 9 млн теңгеге ауыл 
шаруашылығы техникасын алу,  
«Ауыл аманаты» бағдарлама­
сы аясында пенаблок шығару 
жобалары да қаржыландырылған. 
«2021-2025 жылдарға арналған 
кәсіпкерлікті дамыту жөніндегі 
ұлттық жоба» аясында халықты 
жұмыспен қамтуға жәрдемдесу 
шаралары арқылы 3 адам жастар 
практикасына, 37 адам ақылы 
қоғамдық жұмысқа, 7 адам қысқа 
мерзімді кәсіптік оқуға тартылды. 

Тәрбие –
талбесіктен
Ауылда жастар тәрбиесіне 

ерекше мән берілген. Өйткені, 
тәлім мен тәрбие – қай кезеңде де 
басты мәселе. Әсіресе, әлеуметтік 
желі мен көшенің теріс тәрбиесі 
кең құлаш жайып тұрған қазіргі 
уақытта жастардың ауыл-ауыл, 
көше-көше болып, бір-біріне күш 
көрсететіні, төбелесетіні жасы­
рын емес. Мұндай жағдай елдің 
ынтымағын ойлайтын ақсақал­
дарды да алаңдатпай қоймайды. 
Ардагерлер кеңесінің төрағасы 
Қыдырбай Байкенов ауылдың 
тыныс-тіршілігін, жастардың 
жайын бүкпесіз баян етті.

– Өзім осы ауылдың ту­
масымын. Еңбек жолымда меха­
низатор, есепші болып жұмыс 
жасадым. Теміржол саласында 
қызмет атқарып, зейнетке шық­
тым. Ауылға қайта келіп, қо­
ғамдық жұмыстарға белсене ара­
ластым. Жағдай жылдан-жылға 
жақсаруда, көптен күткен газ 
келді, көлік сағат сайын қатынап 
тұр. Алғашқы медициналық көмек 
беру, дәрі-дәрмекпен қамтамасыз 
ету мәселесі де шешілген.  Одан 
артық не керек? 

Ал жастар мәселесіне келсек, 
ауыл жастарының ауызбірлігі 
сүйсінтеді. Сөзіме тұздық бол­
сын, күн жылынғаннан ауыл 
жастары бірігіп іргетас құюмен 
айналысады. Қазір 40 шақты 
бригада жұмыс жасайды. Сұра­
ныс жоғары болғандықтан, өзге 
өңірлерге де барады. Бос жүрген 
адам көрмейсің. Сосын мемлекет 
тарапынан берілетін мүмкіндік­
терді пайдаланып, мал шаруа­
шылығын дамытушылар қатары 
көбеюде. Тағы бір қуантатын 
жайт – ауыл азаматтарының 
елге деген жанашырлығы. Күзде 

қарттарға шөбін түсіріп береді. 
Одан қалды ауыл ардагерлерінің 
саяхаттауына мүмкіндік жасайды, 
– дейді ақсақал.

Білімдінің күні 
жарық
Жалпы «Қосшыңырау» халқы­

на 2 мешіт, №138, №280 орта мек­
тептер, мәдениет үйі,  ауылдық 
амбулатория, медициналық бе­
кет, №5 кітапхана қызмет етеді. 
Бала тәрбиесіне ата-анадан бөлек, 
мектептер де үлес қосуда. Абай 
атындағы  №138 білім ордасында 
бүгінде екі ауысымда 461 оқушы 
білім алады. Шәкірттерінің жетіс­
тіктерін жеткізген мектеп дирек­
торының міндетін атқарушы 
Ержан Серікбайұлы олардың тәр­
тібі жақсы екенін де баса айтты.

– Бала тәрбиесі күн тәртібі­
нен ешқашан түскен емес. Білім 
нәрін сіңірумен қатар тәртібіне 
қараймыз. Ата-анамен, ауыл ар­
дагерлерімен, құқық қорғау ор­
гандарымен тығыз байланыс­
тамыз. Балалар сабақтан тыс 
уақытта түрлі үйірмелер мен 
спорттық жарыстарға қаты­
сады. Алды республикалық жа­
рыстарға барып, жүлделі орын 
алып, жеңіспен оралуда. Бұл 
– біз үшін үлкен мақтаныш. Бі­
лімдегі жетістіктеріміздің ар­
қасында өткен жылы республика 
бойынша «100 үздік олимпиа­
далық мектептің» қатарына ендік, 
– дейді ол.

Мұнда 76 мұғалім жұмыс 
істейді, жас мамандарға  қолдау 
көп.

– Қорқыт ата атындағы уни­
верситетті бітірген соң, ауылға 
қайта оралып, өзім оқыған осы 
мектепке информатика пәнінің 
мұғалімі болып орналастым. Үй­
ренісу қиын болған жоқ, ұстаз­
дарым қолдау білдірді. Бүгінде 
білгенімді шәкірттеріме үйретіп, 
олардың жетістікке жетуіне үлес 
қосып жатқаныма қуанамын, – 
дейді жас маман Гүлзат Алтын­
бекова.

Мектепте заманауи үлгіде 
жабдықталған 4 кабинет бар, хи­
мия, робототехника  кабинеттері 
2018 жылы жасақталған. Олар­
дың біріне 5 млн теңге, екінші­
сіне 3 млн теңге қаржы бөлінген. 
Физика кабинеті заманауи үл­
гідегі құрал-жабдықтармен қам­
тылған. Биыл олардың қатарын 
биология кабинеті толықтырды. 
Бұл оқушылардың жақсы білім 
алуына, жан-жақты дамуына жа­
салған мүмкіндік болып тұр. 

Волейбол, теннис, бес асық, 
шахмат, домбыра, асық ату үйір­
мелерінің де жұмысы қарқынды. 
Әсіресе, бес асық, асық ату мен 
зілтемір көтеруден чемпиондар 
шығуда. 

Досан ауылындағы №280 
мектеп оқушылары да  би, шахмат, 
«Шебер қолдар», баскетбол, во­
лейбол үйірмелеріне қатысып,  
бос уақыттарын тиімді өткізеді. 

Жалпы қосшыңыраулық жас 
өрендердің жетістіктері жетер­
лік. Қабырғалы қаламгер, арқалы 
ақын, дарынды драматург, Мем­
лекеттік сыйлықтың лауреаты 
Иранбек Оразбаевқа, белгілі 
ақын-композитор, ардагер-ұстаз 
Ділдахан Торғаеваға өмір сый­
лаған, 15 баланы дүниеге әкелген 
«Алтын алқалы» ана Нағима Ай­
мағанбетова өсіп-өнген ауылды 
түлектер мақтан тұтады.  Осын­
шама текті жандарға алтын бесік 
болған мекеннен әлі талай та­
ланттар дүниеге келетіні сөзсіз.

Ауқымды тірлік пен толым­
ды істерге қарап, ауылдан тұрақ­
тылық пен татулықты, бірлік пен 
берекені сезіндік. Бұл – біз көрген 
ауылдың көрінісі.

Мейрамгүл 
ДАУЫЛБАЙҚЫЗЫ,

«Сыр бойы»

Шаруасы ширақ, 
тірлігі мығым 
«ҚОСШЫҢЫРАУ»

1-бет

Қосшыңыраулықтар өткен жылдан бері «көгілдір 
отынның» игілігін көруде. Газдандыруға республика­

лық және жергілікті бюджеттен 662,7 млн теңге бөлінді. 
Қазір ауыл тұрғындарының 70 пайызға жуығы «көгілдір 

отынды» пайдаланса, қалған жыл соңына дейін қосылады. 
”

Суреттерді түсірген Н.Нұржаубай


